
ªЗБЕКИСТОН
СТРАТЕГИЯСИ 2030

камбағалликни қисқартиришда муҳим омил

Тараққиёт одимлари

ЁШЛАР ТУРИЗМИ
Бу йўналиш қандай ривожланяпти?

Ялангликда дам олаётган ёшлар ёмғирдан қочиб, 
яқин ўртадаги қишлоқ мактабига киради. Ёмғир туни 
билан тинмайди. Ширман шогирдлари ухлаб олиши 
учун қулай шароит яратишга ҳаракат қилади. У ўшанда 
ўйлаб топган тўрпардалар билан бир-биридан ажратил-
ган кичик ётоқхоналар ғояси кейинчалик бутун дунёга 

машҳур бўлиб кетади. Шу тариқа Германияда ёшлар 
 сайёҳлик уюшмаси юзага келади. 

Ёшлар туризми соҳасидаги бу муваффақиятли тажри-
ба бутун дунёда ёшлар туристик базалари юзага келиши-
га туртки бўлди. Бугун аксарият мамлакатларда ёшлар 
туризми алоҳида йўналиш сифатида ривож топмоқда.

БУГУННИНГ ГАПИ

ДЕ²¯ОН 
ТАФАККУРИДАГИ 
ЭВРИЛИШЛАР

мева-сабзавот ва 
озиқ-овқат маҳсулотларини 

экспорт қилиш имкониятини 
янада оширади

Бу йил кўклам серёғин келди. Диёримизда кетма-кет 
кузатилаётган обираҳмат ёмғирлари йил яхши келишидан 

дарак бермоқда. Қадимий удумларимизга биноан, миришкор 
деҳқону фермерлар, боғбону соҳибкорлар янги меҳнат 

мавсумини эзгу ният ва юксак мақсадлар билан бошламоқда.

Аслида, заминимизда йилнинг тўрт 
фаслида табиат ноз-неъматлари етиш-
тирилади. Ҳатто қишнинг ўртасида ҳам 
бозорларимизда сархил мева-сабзавот, 
кўкату зираворлар узилмайди. Улар 
экологик тозалиги, шифобахшлиги, 
қуёшнинг заррин нурларига тўйингани 
билан ажралиб туради. Шунинг учун 
ҳам табиий дармондориларга бой мева-
ларимиз жаҳон бозорида ҳамиша хари-
доргир.

Бу борада аграр соҳада, хусусан, узум-
чилик, боғдорчилик, мева-сабзавотчилик 
тармоғида амалга оширилаётган исло-
ҳотлар жараёнида ота-боболардан мерос 
ҳаётий тажрибалар, қолаверса, илм-фан 
ютуқлари, инновацион ғоя ва технология-
лардан самарали фойдаланиб келиняпти. 
Натижада етиштирилаётган ҳосилнинг 
бир қисми ишлаб чиқариш корхоналарига 
етказиб берилаётган бўлса, бир қисми хо-
рижга чиқарилмоқда. 

ªЗБЕКИСТОН ПРЕЗИДЕНТИ  
ХХР ДЕЛЕГАЦИЯСИНИ ¯АБУЛ ¯ИЛДИ

Юқори мартабали меҳмон Ўзбекистон 
етакчисига кўрсатилаётган меҳмондўст-
лик учун чуқур миннатдорлик билди-
риб, Хитой Халқ Республикаси Раиси Си 
Цзиньпиннинг саломи ва энг эзгу тилак-
ларини етказди.

Учрашувда хавфсизликка нисбатан 
замонавий хатар ва таҳдидларга қарши 
курашишда амалий ҳамкорликни янада 
кенгайтириш ва биргаликдаги саъй-ҳара-
катларни мувофиқлаштириш масалалари 
кўриб чиқилди.

Давлатимиз раҳбари Ўзбекистон би-
лан Хитой ўртасидаги дўстлик ва барча 
шароитларда стратегик шериклик муно-
сабатлари бугун юксак даражага кўтарил-
ганини алоҳида мамнуният билан таъкид-
лади. Ҳуқуқни муҳофаза қилиш соҳасида 
самарали идоралараро ҳамкорлик учун 
мавжуд салоҳият ва имкониятлар қайд 
этилди.

Устувор йўналишлар сифатида жамоат 
хавфсизлигининг асосий йўналишлари 
бўйича тажриба алмашиш ва қўшма тад-
бирлар ўтказиш, замонавий ахборот тех-
нологиялари ва инновацион усулларни 
жорий қилиш, кибержиноятчиликка қар-
ши курашиш, малакали мутахассисларни 
тайёрлаш ва бошқалар кўрсатиб ўтилди.

Минтақавий ҳамкорлик масалалари 
юзасидан ҳам фикр алмашилди.

ЎзА

Ўзбекистон Республикаси Президенти Шавкат Мирзиёев 1 апрель куни жорий йилнинг январь ойида ўтган олий 
даражадаги учрашувдаги келишувлар доирасида мамлакатимизга келган Хитой Халқ Республикаси Давлат кенгаши 

аъзоси, жамоат хавфсизлиги вазири Ван Сяохун бошчилигидаги делегацияни қабул қилди.

1909 йил ёзида олмониялик ўқитувчи Ричард Ширман шогирдларини бир неча 
кунга тоғ ёнбағрига саёҳатга олиб чиқади. Қуюқ дарахтзор, мовий кўл, ястаниб ётган 
кенгликлар, турфа ўсимликлар ва табиат ажойиботлари ёш сайёҳлар кўнглига олам-
олам завқ бағишлайди. Аммо кечқурун момақалдироқ гумбурлаб, ёмғир қуя бошлайди. ФУ¯АРОЛАРДА ТАДБИРКОРЛИК 

РУ²ИНИ УЙ¡ОТИШ 
Вақт югурик. Кечагина бола 
эдим, бугун фарзандларим 
катта ҳаёт бўсағасида. Шундай 
кезда оталик масъулияти 
ёшларга ҳаётда ўз ўрнини 
топиши учун йўл-йўриқ 
кўрсатиш, маслаҳат беришга 
ундайди. Ва беихтиёр бу 
масъулият юки хаёлларингни 
олис-олисларга олиб кетади. 
Ахир ҳозирги ёшларга яхши 
ўқишинг керак ёки бирор 
касб сирларини пухта эгалла, 
деган қуруқ насиҳат билан 
таъсир ўтказиб бўлмайди. 
Уларга тўғри йўналишни ўз 
ҳаётингда тақдим этилган ёки 
бой берилган имкониятлар 
ҳақида ҳаётий воқеалар 
мисолида тушунтириш 
самаралироқ.

олтин қоидаси. У эса ўз қоидаларига амал қилди-
ришни хуш кўради.  

“Ўзбекистон — 2030” стратегиясини “Ёшлар ва 
бизнесни қўллаб-қувватлаш йили”да амалга оши-
ришга оид давлат дастурида белгилаб берилган 
мақсад ва вазифалар ҳам замонга ҳамнафаслиги 
билан аҳамиятлидир. 

Жумладан, дастурнинг 27-мақсадида камбағал 
оилалар муаммоларини ҳал этиш орқали мамла-
катда камбағаллик даражасини камайтириш бо-
расида аниқ вазифалар, масъуллар ва энг муҳими, 
молиявий манбалар белгиланди.

Кейинги йилларда аҳолини камбағалликдан чи-
қариш борасида олиб борилаётган ишлар яхши са-
мара бермоқда. Бунда фуқароларда тадбиркорлик 
руҳини уйғотиш, инсоннинг ички куч-қуввати ва 
салоҳиятини тўлиқ рўёбга чиқариш, янги иш ўрин-
лари яратиш бўйича ижтимоий сиёсатни амалга 
ошириш муҳим аҳамиятга эга.

Таъкидлаш жоиз, мамлакатимизда камбағал-
ликка қарши фаол курашиш 2020 йилдан бошлан-
ди. 2022 йилдан эса мазкур жараён умуммиллий 
тус олди, бир бутун маҳаллабай тизими ташкил 
 қилинди.  

Хуллас, бизнинг балоғат ёшимиз истиқлолнинг 
илк даврларига тўғри келган. Эсимда, ҳафтанинг 
бир куни касб-ҳунар ўрганиш машғулотлари бў-
ларди. Йигитлар, асосан, дурадгорлик ва меха-
низаторлик, қизлар эса тикувчиликни ўрганарди. 
Энди ўйлаб қарасам, ўша пайтлар бундан бошқа 
касбларни ўргатишга етарли шароит ҳам, талаб 
ҳам бўлмаган экан. Бугун-чи?

Бугунги замон шиддати барчамизни бирдек 
шошириб қўймоқда. Бир лаҳза тин олсанг, ривож-
ланишдан ортда қоласан. Шу боис, доим изланиш 
ва ўрганишда бўлиш керак. Бу — тараққиётнинг 

ХОТИН-¯ИЗЛАРНИНГ 
Йª¯ЛАР КИШИСИ БОР

ёхуд маҳаллада ҳеч ким ўз ҳолига 
ташлаб қўйилмаяпти

Албатта, бу юртимизда инсон ҳаётига дахлдор  
ислоҳотларни маҳалла даражасида ташкил этишга 
қаратилаётган алоҳида эътиборнинг бир кўриниши. 
Пойтахтимизнинг Юнусобод туманидаги Минор 
маҳалласи хотин-қизлар фаоли Муҳаббат  Мирзаева 
фаолияти билан танишиб, бунга яна бир карра 
ишонч ҳосил қилдик. 

Маҳаллаларда хотин-қизлар фаоли лавозими 
жорий этилганига ҳали кўп бўлмади. Шу 
қисқа вақт ичида соҳа вакиллари амалга 
ошираётган хайрли ишлар, эҳтиёжмандларнинг 
ижтимоий ҳимояси, хотин-қизлар ҳуқуқини 
ҳимоя қилиш, аёллар ўртасида тадбиркорлик 
муҳитини кучайтириш борасида эришилаётган 
натижалар ҳақида тез-тез эшитиб турамиз. 

Давоми 4-бетда

Давоми 5-бетда

Давоми 3-бетда

Давоми 2-бетда

“Ташаббусли бюджет”нинг давлат ва халқ якдиллигидаги ташаббуслари 
аҳолининг яқин келажакда эмас, бугун яхши яшашини таъминлашга 

қаратилгани билан аҳамиятлидир.2 СИЁСАТ

Аёл ва жамият

Нигоҳ

ХОТИН-¯ИЗЛАРНИНГ 
Йª¯ЛАР КИШИСИ БОР

ёхуд маҳаллада ҳеч ким ўз ҳолига ташлаб қўйилмаяпти

Бошланиши 1-бетда

Муҳаббат опанинг асли касби ҳуқуқ-
шунос, қарийб қирқ йил шу соҳада меҳ-
нат қилиб, нафақага чиққан бўлса-да, уни 
йўқлайдиганлар, ҳуқуқий ёрдам сўраб 
келадиганларнинг қадами узилмайди. 
Айниқса, маҳалладошларига турли ма-
салаларда доим беминнат ҳуқуқий кўмак 
беради. Унинг бу тажрибасидан маҳалла 
фаолиятида ҳам самарали фойдаланиш 
мақсадида хотин-қизлар фаоли лавозими-
га тавсия этилди. Муҳаббат опа бу вази-
фани ҳам сидқидилдан бажариб келмоқда. 
Хусусан, ўтган йили “Аёллар дафтари” 
ва бошқа лойиҳалар орқали 164 нафар 
хотин-қизга ёрдам кўрсатилди. Уларнинг 
йигирмага яқини касб-ҳунарга ўқити-
либ, ишга жойлаштирилди. Эҳтиёжманд 

Учрашувда Ўзбекистонда тайёрланган ҳолваларнинг Ўмон бозорига 
экспорти истиқболлари муҳокама қилинди. Эътиборлиси, Ўмон томони ўз-
бек ҳолваларини сотиб олишга катта қизиқиш билдирди. 

Музокаралар натижаси ўлароқ, Қўқон ҳолвапазлари тайёрлаган ширин-
ликларнинг биринчи партияси Ўмонга етказиб берилди. 30 март куни сал-
кам 150 килограмм ҳолва Маскатга келтирилди ва шаҳардаги ширинликлар 
сотишга ихтисослашган савдо тармоқларига тарқатилди.

“Таъми ва қадоқларнинг дид билан безатилгани нуқтаи назаридан ушбу 
маҳсулотлар юқори сифат даражасига эга. Биз ўзбек ҳолваси тез орада 
Ўмонда харидоргир маҳсулотлар қаторидан муносиб ўрин эгаллашига 
ишонамиз”, деди Ёсир ал-Набҳаний. 

“Дунё” АА
 Маскат шаҳри

2021 йилда тажриба тариқасида бошлан-
ган “Опен бюджет” — “Ташаббусли бюджет” 
лойиҳаси ўтган 3 йил давомида аҳоли томо-
нидан илиқ кутиб олинди. Мазкур жараён 
openbudget.uz портали орқали йилига 2 марта 
ўтказилиши белгиланган. 

Аҳоли ўз ҳудудидаги ҳал этилиши лозим 
бўлган муаммоли масалаларни порталга жойла-
ган ҳолда битта овоз бериш орқали ушбу ташаб-
бусда ғолиб бўлиш учун ҳаракат қилмоқда.

“Ташаббусли бюджет” лойиҳасининг 2022 
йилдаги биринчи босқичида қарийб 6,7 мил-
лион киши қатнашган. 40,2 мингга яқин лойи-
ҳаларга овоз берилиб, ундан 2215 та лойиҳа энг 
кўп овоз олган ҳолда молиялаштиришга тавсия 
этилган.

Лойиҳанинг 2023 йилги биринчи мавсумида 
эса 16 миллионта овоз берилган, бу биринчи 
йилга қараганда ўн баробар кўп, дегани. 

Ўтган йилги мавсумда 3 мингта овоздан кўп 
натижа тўплаган 1666 та лойиҳа ғолиб деб то-
пилган ҳамда лойиҳалар ижросига 1,6 триллион 
сўм ажратилиши белгиланган. 1,5 мингта овоз-
дан кўп овоз олиб, ғолиб бўлолмаган лойиҳалар 
жорий йилги “Опен бюджет” дастурига қайта 
киритилди. 

Иқтисодиёт ва молия вазирлиги томонидан 
“Ташаббусли бюджет”нинг 2024 йилдаги илк 
мавсумига 1 февралдан старт берилди. Дастлаб 
1-20 февраль кунлари жойлардан лойиҳалар ки-
ритилди. 21 февралдан 11 мартга қадар эса ушбу 
лойиҳалар сараланди. Овоз бериш жараёни 16 
мартдан бошланди ва 4 апрелда тўхтатилади.  

2024 йилда қурилиш-таъмирлаш ишлари 
учун бюджетдан 20 триллион 24 миллиард сўм 
ажратилади. 

Вазирлик маълумотига кўра, ушбу мавсум учун 
туман ва шаҳар бюджетлари ҳисобидан 3 триллион 
сўмдан ортиқ маблағ йўналтирилади.

Тажрибали хотин-қизлар фаоли келгуси йил 
70 ёшни қаршилайди. Ушбу табаррук ёшда ҳам 
эл-юрт равнақи, оилалар тотувлиги йўлида 
астойдил меҳнат қилаётган Муҳаббат опанинг 
ҳали режалари кўп. Ватанимизнинг юксалиш 
одимларини, маҳаллаларимиз янада чирой очиб, 
гуллаб-яшнашини, халқимизнинг ҳеч кимдан кам 
бўлмаган турмушини кўриш ва бу хайрли ишларга 
муносиб ҳисса қўшиш мақсади унга куч-қувват, 
жўшқинлик бахш этади. 

 оилаларнинг талаба фарзандларига кон-
тракт пулини тўлашда кўмак берилди. 
Ногиронлиги бор ва бемор аёлларга соғ-
лиғини яхшилаш учун тиббий-ижтимоий 
ёрдам кўрсатилди. 

Оналар, болалар, кексалар саломатлиги-
ни муҳофаза қилишда ҳудуддаги оилавий 
поликлиника билан ҳамкорликда иш олиб 

борилади. Икки мингга яқин хонадон, тўрт 
мингдан кўпроқ аҳоли яшайдиган ҳудудда 
“маҳалла еттилиги” ҳамкорлигида  бундай 

хайрли ишлар бугун янада кенг кўламда 
давом эттирилмоқда.

Бир қарашда мўъжазгина кўринган ма-
ҳаллада ҳамма ишлар шу тахлит силлиқ 
кечаётгандек, барча оилаларда ҳаёт бир ма-
ромда давом этаётгандек туюлади. Аммо 
шундай муаммолар ҳам учрайдики, уни 
ҳал этиш учун  маҳалла фаолларидан фи-
дойилик, билим, салоҳият талаб этилади. 
Яқинда Муҳаббат опа ҳам шундай ҳолатга 
дуч келди: маҳаллада яшайдиган бир аёл 
икки фарзанди билан “кўчада қолди”. У 
яшаётган уй қайнонасининг номида бўл-
гани учун  набиралар тақдирини ҳам ўйла-
май, уйни сотиб юборади, аёлнинг турмуш 
ўртоғи эса вафот этган. Маҳалла фаоллари 
маслаҳатлашиб, аёлга ва фарзандларига 
моддий ёрдам берди. Она-болалар вақтин-
ча қариндошлари уйида яшаб турди. Бу ма-
салаларга ҳуқуқий ва амалий ечим топиш 
учун Муҳаббат опа кўп идораларга қат-
нади. Ниҳоят, уларга ижтимоий уйлардан 
икки хонали уй ажратилди.

У хотин-қизларнинг ҳуқуқий-ижти-
моий ҳимояси билан боғлиқ бундай иш-
ларни нафақат маҳаллада, балки бутун 
республика миқёсида ҳам амалга ошириб 
келади. Жумладан, хотин-қизларга ҳуқу-
қий ёрдам кўрсатиш бўйича ишонч те-
лефонлари тармоғига унинг рақами ҳам 
уланган. Охирги уч йилда ушбу ишонч те-
лефони тармоғи орқали беш мингга яқин 
хотин-қизга ҳуқуқий кўмак кўрсатганидан 
мамнун. 

Албатта, мурожаатларга ечим топиш 
осон эмас. Баъзан мурожаатчининг муам-
моси унинг ҳам дилини қаттиқ ранжитади. 
Яқинда ана шундай бир ҳолат бўлди: бир 
аёл турмуш ўртоғи уч қизи билан ташлаб 
хорижга кетганини, бунга оилада кетма-кет 
қизлар туғилгани сабаб бўлганини айтиб, 
кўмак сўрайди. Бу аёлга зудлик билан на-
фақат ҳуқуқий, балки амалий ёрдам кўрса-
тиш зарурлигини инобатга олиб, жараёнга 
тегишли давлат органлари ва жамоатчилик 
эътиборини қаратиш мақсадида мурожаат-
ни ижтимоий тармоқда эълон қилади. Аёл-
га ва унинг фарзандларига ўзи ҳам бепул 
ҳуқуқий ёрдам кўрсатади. Ҳозир ушбу 
 оиланинг ҳаёти изига тушиб кетган. 

Эр-хотин ўртасидаги келишмовчилик 
туфайли онадан болаларини тортиб олиш 
қонунчилигимизга ҳам, маънавиятимиз-
га ҳам тўғри келмайди. Аммо ҳаётда оз 
бўлса-да, шундай ҳолатлар учраб тургани 
ачинарли. Муҳаббат опанинг айтишича, 
бунга кўпинча отанинг ўз фарзандларига 
алимент тўлашдан қочиши сабаб бўлар 
экан. Тажрибали ҳуқуқшунос бундай ҳол-
ларда аёллар ҳуқуқи ҳимоячиси сифатида 
судларда кўп иштирок этган ва доим ютиб 
чиққан. 

Яна бир муаммо аёлларнинг турмуш 
ўртоғи хонадонида доимий рўйхатга олин-
маслиги билан боғлиқ. Бундай ҳолатда 
 оилада вояга етган фарзандлар ҳам паспорт 
олишда қийинчиликка учрайди. Муаммо-
нинг ечими сифатида қонунчиликка те-
гишли ўзгартиш киритиш масаласида бир 
қатор таклифлар илгари сурилган. 

— Жамиятимизда бундай муаммоларга 
чек қўйишнинг муҳим усулларидан бири 
аҳоли, жумладан, хотин-қизларнинг ҳуқу-
қий билимини ошириш, оилада ва жамиятда 
фаоллигини янада кучайтиришдир, — дей-
ди Муҳаббат Мирзаева. — Маҳалла ёшла-
ри ўртасида тарғибот-ташвиқот ишларини 
юритишда шу масалаларга доимий эътибор 
қаратамиз. Ҳудудимиздаги мактабда педа-
гоглар, турли соҳа мутахассислари билан 
ҳамкорликда ташкил этиладиган тадбир-
ларда ҳам шу мавзуда қизғин баҳс-муноза-
ра бўлади. Маҳаллада фаолият юритадиган 
“Ота-оналар университети”, “Бувижонлар 
мактаби”, “Оқила аёллар” ҳаракати каби 
жамоат тузилмалари фаоллари бу ишларга 
жалб этилади.

Маҳалла фаолларининг бундай саъй-ҳа-
ракати, аввало, йигит-қизларни билимли, 
соғлом ва етук инсонлар этиб улғайтиришга 
қаратилган. Албатта, бу борада кўзланган 
мақсадларга эришиш учун ёшларни қўл-
лаб-қувватлаш зарур. Айниқса, ўқувчилар-
нинг дарсдан бўш вақтини унумли ўтказиш, 
жумладан, ёзги таътилда мазмунли ҳордиқ 
чиқариши учун шароит яратиш ҳам муҳим.

Бир гуруҳ маҳалла фаоллари шу маса-
лада ҳудуддаги саломатлик маркази базаси-
дан фойдаланишга қарор қилди. Дастлаб бу 
ерда ҳомийлар кўмагида маҳалладаги кам 
таъминланган оилалар фарзандлари учун 
ёзги дам олиш оромгоҳи ташкил этилди. Бу 
лойиҳа ёшларда катта қизиқиш уйғотгани 
сабабли қўшни маҳаллалардан ҳам таклиф-
лар туша бошлади. Натижада ёзги оромгоҳ 
фаолияти йил сайин кенгайиб боряпти. 

Аҳоли, айниқса, ёшлар бундан жуда 
мамнун. Бу маҳалла фаолларига ўзгача куч 
ва шижоат бахш этади, инсон манфаати-
га хизмат қиладиган янги-янги лойиҳалар 
сари ундайди. 

Муҳаббат Мирзаеванинг маҳалла инс-
титути фаолияти ривожига қўшаётган ана 
шундай ҳиссаси ва хотин-қизлар ҳуқуқи 
ҳимояси йўлидаги фаоллиги давлатимиз 
томонидан муносиб баҳоланиб, Президен-
тимизнинг жорий йил 20 мартдаги “Ма-
ҳалла тизими ходимлари куни муносабати 
билан бир гуруҳ юртдошларимизни муко-
фотлаш тўғрисида”ги фармонига мувофиқ, 
II даражали “Соғлом авлод учун” ордени 
билан тақдирланди. 

Тажрибали хотин-қизлар фаоли келгуси 
йил 70 ёшни қаршилайди. Ушбу табаррук 
ёшда ҳам эл-юрт равнақи, оилалар тотувлиги 
йўлида астойдил меҳнат қилаётган Муҳаббат 
опанинг ҳали режалари кўп. Ватанимизнинг 
юксалиш одимларини, маҳаллаларимиз яна-
да чирой очиб, гуллаб-яшнашини, халқимиз-
нинг ҳеч кимдан кам бўлмаган турмушини 
кўриш ва бу хайрли ишларга муносиб ҳисса 
қўшиш мақсади унга куч-қувват, жўшқин-
лик бахш этади. Маҳалладан қайтар экан-
миз, шундай ватанпарвар, фидойи инсонлар 
билан замондош бўлганимиздан қалбимиз 
фахрга тўлади ва улар орамизда кўплигига 
ишончимиз янада ортади. 

Баҳор ХИДИРОВА,
“Янги Ўзбекистон” мухбири

БЮДЖЕТ ТА¯СИМОТИГА 
ЯНГИЧА ВА АДОЛАТЛИ ЁНДАШУВ

Бозор – қадим Шарқнинг ўзига хос, бетакрор қиёфаси. Тумонат 
одам.  Бир-бирига уланиб кетган расталар. Ёйилган газламалар. 
Димоққа хуш ёқувчи турфа зираворлару таомлар, иссиқ нон ҳиди. 
Замонавий “жарчи”ларнинг овози яқинроқдан эшитилади:
– Битта овозга бир литр ёғ, тўртта овозга бир кило тандиркабоб, 
ўн тўртта овозга битта қўзичоқ! 
Юқоридаги ҳолат, англаганингиздек, бозордаги ўрта асрлар эмас, 
бугунги куннинг айни манзараси.

“Open budget” порталига жойланаётган иж-
тимоий лойиҳалар орасида ҳар йили мактабга-
ча ва мактаб таълими муассасаларининг таъми-
ри етакчилик қилади. Кейинги ўринларда йўл, 
ичимлик сув, электр энергияси, газлаштириш 
ва бошқа йўналишлар жой олади. 

Шу кунларда кўпчиликнинг эътиборини 
“Опен бюджет”га қўйилган лойиҳаларга овоз 
йиғиш жараёни тортаётган бўлса, ажаб эмас. 
Ҳар бир ўрин учун рақобат юқорилиги боис, 
аҳоли ўз лойиҳаси танловда ютиб чиқиши 
учун турли йўлларни излаётгани ҳам бор гап. 
Маҳаллалар масъуллари, кўчабошилар, меҳнат 
фахрийлари, ўқитувчилар, тарбиячилар, шифо-

корлар, ота-оналарнинг сўровларидан билиш 
мумкинки, қамров касб ва лавозим танламаган. 

Таъкидлаш керакки, “Ташаббусли бюджет” 
жамиятда жамоатчилик назорати шаклланиши-
га, ҳудудлар аҳолисининг бирлашишига хизмат 
қилмоқда. Узоқ йиллардан буён ҳал бўлмай 
келаётган ижтимоий муаммоларга фуқаролар 
ёрдамида ечим топилмоқда.

“Ташаббусли бюджет” жараёни ҳақида иж-
тимоий тармоқ фойдаланувчилари томонидан 
фикр билдириларкан, баъзи ҳолларда айрим дав-
лат бюджети маблағларини энг муҳим ижтимоий 
муаммоларни ҳал этиш учун эмас, балки маҳал-
лий ҳокимият органларининг айрим мансабдор 
шахслари қарори асосида ўзлари танлаган лойи-
ҳаларга йўналтирилаётганига эътирозлар учрай-
ди.  Бу каби ҳолатларга давлат ва жамоатчилик 
назоратини янада кучайтириш мақсадида “Open 
budget” портали иш олиб бормоқда.

Ижтимоий тармоқларда, шунингдек, жой-

лардаги долзарб муаммоларни аниқлашда бу 
каби аҳолининг оворагарчилигига не ҳожат, 
ахир ҳудудлардан сайланган депутатлар бор-ку, 
деган ҳақли савол ҳам ўртага ташланади. Бу жа-
раённинг яхши томони ўша “мудраган” айрим 
маҳаллий депутатларни фаолликка ундайди, 
давлат томонидан берилаётган имкониятлардан 
янада кенг фойдаланишга ўргатади.

Масаланинг муҳим ва оғриқли томони, иж-
тимоий тармоқлар орқали жойларда турли соҳа 
эгаларига маҳаллий раҳбарият томонидан ушбу 
лойиҳада овоз йиғиш учун мажбурий топшириқ 
берилаётгани, топшириқни бажаришга эътибор 
қаратмаётган корхона вакилларига чора кўриш 
билан таҳдид қилинаётгани тўғрисида ҳам ха-
барлар тарқалмоқда. 

Бу каби ҳолатлар аниқланса, тегишлилиги 
бўйича вазирликлар ҳамда ҳуқуқ-тартибот ор-
ганлари томонидан жиддий ўрганилиб, айбдор-
ларга нисбатан чоралар белгиланишига сабаб 
бўлади. Бундай ҳолларда ходимларни мажбурий 
меҳнатга жалб этганлик учун жиноий жавобгар-
ликкача бўлган жазо назарда тутилмоқда.

— Ўзим ҳам узоқ вақт депутат бўлиб фао-
лият юритганман. Ҳудудлардаги ижтимоий 
соҳага оид қандай муаммолар борлиги ҳамда 
уларнинг қайси бири вилоят, туман ва маҳал-
лага тўғри келиши борасида ҳақиқий ҳолатни 
билиш мумкин бундан. Лойиҳа депутатларнинг 
ҳам яқин кўмакчиси бўлди, — дейди Ўзбекис-
тон Қаҳрамони Раҳмон Муҳаммадиев.

— 1200 нафардан ортиқ ўқувчи таҳсил ола-
диган Термиз туманидаги 5-умумий ўрта таъ-
лим мактаби 1987 йилда қурилган бўлиб, ша-
роити замонавий талабга жавоб бермайдиган 
ҳолатга келиб қолган эди. Ғолиб бўлганимиз-
дан сўнг ажратилган 1 миллиард 200 миллион 
сўм маблағ эвазига таълим даргоҳи замонавий 
кўриниш олди. Спорт зали ва иситиш тизими 
жорий таъмирланди. “Опен бюджет”нинг сама-
раси мана шунда деб биламан, — дейди Термиз 
туманидаги “Сабзипоя” МФЙ раиси Назар Жў-
раев.  

— Фаолиятимиз юзасидан жойларда 
бўлганимизда аҳоли мавсумнинг бошла-
нишини кутаётганини айтади. Ютганлар 
бирлашганини айтса, ютқизганлар аҳоли 
бирикмаганидан нолийди. Бу лойиҳа бюд-
жет маблағларининг самарали сарфланиши-
га, очиқлигига, жамоатчилик назоратига, 
маблағлар талон-тарож қилинмаслигига, 
фақат ва фақат халқ манфаати учун хизмат 
қилишига замин яратиши билан эътиборга 
молик, — дейди журналист Дилноза Мама-
раимова.

Хулоса ўрнида таъкидлаш мумкинки, “Та-
шаббусли бюджет”нинг давлат ва халқ якдил-
лигидаги ташаббуслари аҳолининг яқин кела-
жакда эмас, бугун яхши яшашини таъминлашга 
қаратилгани билан аҳамиятлидир. Бу борада 
сиз нима дейсиз, азиз муштарий?

Сарвар ТЎРАЕВ, 
“Янги Ўзбекистон” мухбири

Ўзбекистон элчихонаси кўмагида Қўқон 
шаҳридаги “Аввали” ҳолва ишлаб чиқариш 
корхонаси раҳбари Абдулатиф Холматов ва  

Ўмоннинг “East coast Jewells LLC” компанияси 
раҳбари Ёсир ал-Набҳаний ўртасида онлайн 

музокаралар ташкил этилди. 

Яна бир муаммо аёлларнинг турмуш ўртоғи хонадонида 
доимий рўйхатга олинмаслиги билан боғлиқ. Бундай 
ҳолатда оилада вояга етган фарзандлар ҳам паспорт 
олишда қийинчиликка учрайди. Муаммонинг ечими 
сифатида қонунчиликка тегишли ўзгартиш киритиш 
масаласида бир қатор таклифлар илгари сурилган. 

Иқтисодиёт ва молия вазирлиги томонидан “Ташаббусли 
бюджет”нинг 2024 йилдаги илк мавсумига 1 февралдан 
старт берилди. Дастлаб 1-20 февраль кунлари жойлардан 
лойиҳалар киритилди. 21 февралдан 11 мартга қадар 
эса ушбу лойиҳалар сараланди. Овоз бериш жараёни 16 
мартдан бошланди ва 4 апрелда тўхтатилади.  

БИЗ ВА ДУНЁ

Энди фуқаролар туман марказларига бориб, бандлик бўлимларидан бўш иш ўринлари 
ҳақида маълумот, ишга жойлашиш учун йўлланма олиши шарт эмас. Бунинг учун 

уйида ўтириб, интернетдан Labor-Migration, Mehnat.uz сайтлари орқали онлайн 
мурожаат қилиши мумкин.

2024 йил 2 апрель, 65-сон

Бундан ташқари, ушбу йўналишда-
ги саъй-ҳаракатларни мувофиқлаштириш 
учун Ижтимоий ҳимоя миллий агентлиги 
ташкил этилди. Ҳар бир аҳоли пункти ва 
маҳаллада камбағалликка қарши курашиш, 
тадбиркорликни ривожлантириш ва аҳоли 
бандлигини таъминлаш масалалари бўйи-
ча туман ҳокимининг ёрдамчиси лавозими 
жорий этилди. Шунингдек, уларнинг фао-
лиятини ташкил этиш бўйича Республика 
комиссияси, тегишли агентлик ва унинг 
жойлардаги бўлимлари фаолият бошлади. 
Ушбу соҳалар учун масъул бўлган Камба-
ғалликни қисқартириш ва бандлик вазирли-
ги тузилди.  

Мамлакатимизнинг барча ҳудудлари 5 
тоифага бўлиниб, уларга ижтимоий-иқти-
содий ривожланиш динамикасидан келиб 
чиққан ҳолда табақалаштирилган имтиёзлар 
берилди. Янги таҳрирдаги Конституцияга 
мувофиқ, давлат камбағалликни камайтириш 
мажбуриятини олди.  

Айни йўналишдаги ишлар натижасида 
ижтимоий ёрдам олаётган кам таъминлан-
ган оилалар сони 2017 йилдаги 500 мингдан 
2,3 миллионга, ажратилган маблағлар ҳажми 
эса 7 баробарга ошди. Ушбу чора-тадбирлар 
туфайли 2022 йилда 1 миллион киши камба-
ғалликдан чиқарилди, камбағаллик даражаси 
бир йилда 17 фоиздан 14 фоизга камайди.  

— 2023 йилда камбағаллик даражаси 
3 фоизга қисқариб, 11 фоизни ташкил 
этди, — дейди Камбағалликни қисқарти-
риш ва бандлик вазирлиги бўлим бошли-
ғи Шерзод Муродов. — Лекин бу барча 
ҳудудларда ҳам ўз ижобий аксини топди, 
дегани эмас. Агар мисолларга эътибор 
қаратадиган бўлсак, Қашқадарё ва Бухо-
ро вилоятларида камбағаллик даражаси 
сезиларли равишда камаймаган.

Мазкур вилоятларда камбағалликни қис-
қартириш бўйича Халқ депутатлари вилоят 

кенгаши сессияси қарори қабул қилинди. Бу-
нинг учун махсус ишчи гуруҳ вилоятнинг ҳар 
бир ҳудудидаги аҳволни атрофлича ўрганди. 
Бунда ҳар бир маҳалланинг ижтимоий-иқти-
содий аҳволидан келиб чиқиб, “драйвер” со-
ҳаларга эътибор қаратилди ва бу самара бер-

ди. Соддароқ айтганда, “Бир маҳалла — бир 
маҳсулот” тамойили бу борада устуворлик 
касб этмоқда. Энг муҳими, аҳоли бандлиги 
таъминланиб, яхшигина даромад манбаига 
эга бўляпти.

Яна бир эътиборли жиҳат. Айни пайтда 
республикамиз бўйича ёшларга деҳқон хў-
жалиги учун 60 минг гектар ер ажратилиши 
режалаштирилди. Бу ҳам, ўз навбатида, кам-
бағалликни қисқартириш ва аҳоли бандлиги-
ни таъминлашга хизмат қилади. Асосийси, бу 
ерлар ёшларга шунчаки бериб қўйилаётгани 
йўқ. Бунинг учун улар “Агробанк” тизимида 
ташкил этилган “Сувчилар мактаби”да ўқи-
тилиб, қишлоқ хўжалиги соҳасида етарли 
билимга эга бўлгачгина уларга ер ишониб 
топшириляпти.  

Камбағалликни сезиларли қисқартириш-
да айни йўналишга доир қатор меъёрий 
ҳужжатлар қабул қилиниб, амалиётга татбиқ 
этилаётгани муҳим аҳамиятга эга бўляпти. 
Хусусан, жорий йилги давлат дастурида ои-
лаларни камбағалликдан чиқариш бўйича 
ишлаб чиқилган “Индивидуал дастурлар” 
доирасида камбағаллик даражасини 2024 
йил якуни билан 10 фоизга камайтириш бел-
гиланди.

Бу вазифани амалга ошириш учун айни 
пайтда ҳар бир вилоятнинг имкониятига 
кўра, дастур ишлаб чиқилди. Бунда камба-
ғалликни қисқартириш учун нафақат фу-
қаролар бандлигини таъминлаш, субсидия 
бериш ёки имтиёзли кредит ажратиш, бал-
ки камбағаллик юқори бўлган туманлар-
да йўл-транспорт, электр, алоқа ва туризм 
инфратузилмасини яхшилаш, кичик ва ўрта 
шаҳарларни ривожлантириш, маҳаллалар-
ни саноатлаштиришга эътибор қаратилди. 
Жумладан, дастурда сув таъминоти, йўл, 
электр энергия тармоғи каби йўналишларни 
яхшилаш белгилаб олинди. 

Маълумки, чекка ҳудудларда иш ўринла-
ри кам. Ҳозирги кунда олиб борилаётган энг 
катта ишлардан бири ўша ҳудудларда қишлоқ 
хўжалиги маҳсулотлари етиштиришни йўлга 
қўйиш. Бу билан, биринчидан, озиқ-овқат 
етиштириш кўпаяди, иккинчидан, фуқаро-
ларнинг бандлиги таъминланади ва қолавер-
са, даромади ошади. 

Дастурда камбағал оилалар аъзоларининг 
180 минг нафарини доимий ишга жойлашти-
риш, 320 минг нафарига имтиёзли кредит ва 
субсидия ажратиш, 100 минг нафарини касб-
ҳунар ва тадбиркорлик кўникмаларига ўқи-
тиш каби вазифалар ҳам бор.

Энди савол туғилади: бу оилалар қайси 
мезонлар асосида ажратиб олинади, қайси 
ҳолатларда имтиёзли кредит ва субсидия 
берилади ёки касб-ҳунарга, тадбиркорликка 
ўқитишга жалб этилади?

— Дастурда белгиланган вазифани ба-
жариш учун бизга ҳоким ёрдамчилари 
платформаси жуда қўл келади, — дейди 
Камбағалликни қисқартириш ва бандлик 
вазирлиги бош мутахассиси Саиджон Ража-
бов. — Айни пайтда мазкур платформада 1 
миллиондан ортиқ камбағал оила мавжуд. 
Бу платформада ҳар бир оила аъзосига ин-
дивидуал ёндашилган. Ҳатто ўша камбағал 
оиланинг талабидан келиб чиқиб, қандай 
ишлар амалга оширилишигача бўлган вази-
фалар  белгиланган.   

Камбағалликни қисқартиришнинг асосий 
омилларидан бири аҳоли бандлигини таъмин-
лашдир. Дастурнинг 28-мақсадида аҳолини 
меҳнат фаолиятига жалб қилиш учун қулай 
шарт-шароит яратиш орқали ишга жойлашти-
ришга кўмаклашиш вазифаси қўйилган.

Шунингдек, бандлик органларида кўрса-
тилаётган хизматлар сифати ва натижадор-
лигини ошириш орқали 423 минг аҳолини 
меҳнат фаолиятига жалб қилиш белгиланган. 
Бу рақам ҳар бир вилоят кесимида тақсимот 
қилинган ҳамда ойлар кесимида бўлинган. 
Бунинг учун ҳудудларда ёки маҳаллаларда 
жойлашган корхона-ташкилотларнинг бўш 
иш жойларига юборилади. Бу ягона меҳнат 
миллий тизими орқали кузатиб борилади. 

Қайд этиш керак, жорий йилнинг дастлаб-
ки икки ойида 60 мингга яқин фуқаро ишга 
жойлаштирилди. 

Яна бир жиҳатга эътибор қаратиш керак. 
423 минг фуқаронинг ичида ижтимоий ҳи-
мояга муҳтож қатлам вакиллари ҳам бор, 
албатта. Уларни туман, шаҳар, вилоят ҳо-
кимликларининг ана шундай фуқаролар учун 
захираланган иш ўринларига жойлаштириш 
белгиланган. 

Бу борадаги ишларни амалга ошириш 
учун “Yangiish.mehnat.uz” ахборот тизими 

фаолият кўрсатмоқда. Тизим орқали аҳоли 
бандлиги дастури ижроси билан боғлиқ жа-
раённи онлайн кузатиб бориш имконияти 
яратилди. 

Шу билан бирга, дастур ижроси бўйича 
масъулларга платформани кузатиб бориш 
ҳамда бевосита инвестиция лойиҳаларини 
ишга тушириш, хизмат кўрсатиш ва тадбир-
корликни ривожлантириш ҳисобига қишлоқ 
хўжалиги, қурилиш соҳалари бўйича ҳудудда 
яратилган янги иш ўринларини киритиб бо-
ришда муҳим аҳамият касб этмоқда.

Дарҳақиқат, оилани камбағалликдан чи-
қариш учун, биринчи навбатда, жуда кўп 
молиявий фаолият турлари, имкониятлар 
яратилди. Бунга имтиёзли кредитлар, субси-
дия, фуқароларни томорқачиликда банд қи-
лиш борасида яратилган шароитларни айтиш 
мумкин. 

Камбағалликни қисқартиришда муҳим 
аҳамият касб этаётган омиллардан яна бири 
давлатимиз раҳбарининг 2023 йил 23 феврал-
даги “Касаначиликни янада ривожлантириш-
га оид қўшимча чора-тадбирлар тўғрисида”-
ги қарори билан тадбиркорлик субъектларига 

ҳар бир касаначининг дастлабки уч ой даво-
мидаги касаначилик фаолияти учун бир ой-
лик ўртача даромади миқдорида бир марта-
лик субсидия ажратилиши бўлди.

Давлатимиз раҳбарининг 2023 йил 21 де-
кабрдаги “Оилаларни мустаҳкамлаш ва хо-
тин-қизларнинг фаоллигини ошириш бўйича 
қўшимча чора-тадбирлар тўғрисида”ги қаро-
рида ҳам касаначилик ва ҳунармандчилик йў-
налишида янги иш бошлаётган хотин-қизлар 
учун тадбиркорлик фаолиятини йўлга қўйиш, 
ривожлантириш, такомиллаштириш ҳамда 
уларга услубий ёрдам бериш мақсадида таъ-
лим ташкилотларида тажрибали касаначи ва 
ҳунармандларни жалб этган ҳолда касб-ҳу-
нарга ўқитиш курслари ташкил қилиш бел-
гиланган.

Хусусан, хотин-қизларни касаначилик ва 
ҳунармандчилик йўналишларида касб-ҳу-
нарга ўқитиш билан боғлиқ харажатлар Оила 
ва хотин-қизларни қўллаб-қувватлаш давлат 
мақсадли жамғармаси маблағлари ҳисобидан 

тасдиқланган харажатлар сметаси доирасида 
молиялаштирилади. Бунда таълим ташкилот-
ларида касб-ҳунарга ўқитилган ҳар бир би-
тирувчи хотин-қиз учун сарфланган ўқитиш 
харажатларининг 70 фоизи, бироқ базавий 
ҳисоблаш миқдорининг 5 баробаридан ош-
маган қисми давлат томонидан қоплаб бери-
лади.

Тан олиш керак, чекка ҳудудларда ҳақиқа-
тан доимий иш ўринлари кам. Шунинг учун 
ҳам касаначиликка кўпроқ урғу бериляпти ва 
уни кенг жорий этишга қаратилган ҳужжат-
лар қабул қилинмоқда.

Биламизки, касаначилик уй меҳнати ҳи-
собланади. Фуқаролар бир пайтнинг ўзида 
тадбиркорлик субъекти билан келишган ҳол-
да меҳнат шартномаси орқали бандлиги таъ-
минланмоқда. Касаначиликнинг энг қулай 
жиҳати аёллар уйда фарзандлар тарбияси ва 
уй-рўзғор ишларидан ажралмаган ҳолда иш-
лайди, яъни даромад топади.

Аҳамиятлиси, 2025 йил 1 январга қадар 
касаначилик билан шуғулланаётган ишсиз 
ва иш қидираётган, шунингдек, “Темир даф-
тар”, “Аёллар дафтари”, “Ёшлар  дафтари” 

ёки “Ижтимоий ҳимоя ягона реестри”га 
киритилган фуқароларга асбоб-ускуна ва 
 хомашё харид қилиш бўйича харажатларини 
қоплаш учун базавий ҳисоблаш миқдорининг 
30 баробаригача миқдорда бир марталик суб-
сидия ажратилади. Бу ҳам чекка ҳудудларда-
ги фуқароларни камбағалликдан чиқаришда 
жуда муҳим омил бўлди.

— Биз яна ссуда бериш амалиётини йўл-
га қўйдик, — дейди Саиджон Ражабов. — 
Жамғарма маблағлари ҳисобидан ҳар бир 
жалб қилинган касаначи учун 1 миллион 
сўмгача, бироқ жами 150 миллион сўмгача 
2 йилгача муддатга фоизсиз ссуда берилмоқ-
да. Шунингдек, оилавий тадбиркорликни 
ривожлантириш дастурлари доирасида ҳар 
бир жалб қилинган касаначи учун 2 миллион 
сўмгача, бироқ жами 300 миллион сўмгача 
йиллик 14 фоиз ставкада, 6 ойгача бўлган 
имтиёзли давр билан 3 йилгача муддатга 
револьвер кредитлар ажратилмоқда. Мазкур 
кредит ва ссудаларни тадбиркорлик субъ-
ектлари талабига биноан касаначиларнинг 
банк карталарига ўтказиб берилиши йўлга 
қўйилди. 

Яна бир қулайлик. Ҳоким ёрдамчиларига 
онлайн платформа орқали шундай ваколат 
берилдики, олдин улар фуқароларни тад-
биркорликка, ўзини ўзи банд қилишга жалб 
қилган бўлса, эндиликда фуқарони бевосита 
маҳалланинг ўзида ишга жойлашиш учун 
йўлланма бериш имкониятига эга бўлди. Бу 
ҳам, ўз навбатида, ортиқча оворагарчилик ва 
вақт сарфлашнинг олдини олади.

Муҳим масалалардан яна бири — ана шу 
бандлиги таъминланган фуқароларни ягона 
меҳнат тизими —  my.mehnat.uz сайти орқа-
ли доимий кузатиб бориш. Айни пайтда бу 
фуқаролар ишга қабул қилинганда тузилган 
меҳнат шартномаси, уларнинг фаолиятидан 
бевосита хабардор бўлиб, зарур ҳолларда ёр-
дам бериб бориляпти.

Кўриниб турибдики, бугун юртимизда 
камбағалликни қисқартириш бўйича тизим-
ли ишлар амалга оширилди. Жумладан, фу-
қароларнинг шароити ўрганилди, бандлиги 
таъминланмоқда, даромад манбаи яратиб бе-
рилди. Демак, галдаги вазифа уларни юқори 
даромадли ишларга жалб этиш, касбга йўнал-
тириш, малакасини оширишдир.

Ушбу масала ҳам давлат дастуридан ўрин 
олган. Хусусан, давлат дастурининг 29-мақ-
садида фуқароларни давлат ҳисобидан касб-
ҳунарга ўқитиш, уларнинг замонавий техни-
ка ва технологиялардан фойдаланиш бўйича 
касбий кўникма ва малакасини ривожланти-
риш борасида бир қатор вазифалар белгилан-
ган.

— Маълумки, вазирлик тизимида касб-ҳу-
нарга ўқитиш марказлари, “Ишга марҳамат” 
мономарказлари бор, — дейди Камбағаллик-
ни қисқартириш ва бандлик вазирлиги бош 
мутахассиси Фаррух Ҳамроев. — Биз ҳозир-
да улар билан бу борада янги йўналишлар-
ни киритиш ва юқори даромадли касбларни  
ўрганиш бўйича иш олиб боряпмиз. Биргина 
2023 йилда 160 мингдан ортиқ фуқаро касб-
ҳунарга ўқитиш учун жалб қилинди. Жорий 
йилдаги асосий вазифаларимизга келадиган 
бўлсак, дастурда белгиланган иш билан банд 
бўлмаган камида 200 минг, жумладан, 110 
минг ишсиз хотин-қиз ҳамда 90 минг ишсиз 

ёшларни касб-ҳунар, хорижий тиллар ва тад-
биркорлик кўникмаларига ўқитиш режалаш-
тирилмоқда. 

Энг асосийси, мазкур вазифаларнинг мо-
лиявий манбалари давлат томонидан аниқ 
кўрсатиб берилди. Айни пайтда буни ойма-
ой, туман ва шаҳарлар кесимида шаклланти-
риб чиқдик. Бунда асосий эътибор иш берув-
чининг буюртмасига асосан ташкил этилади. 
Ва бунда иш берувчи маълум бир вақт ёки 
касбни буюртма қиладиган бўлса, биз ишсиз 
фуқароларни ўқитиб, бандлигини таъмин-
лашга эришамиз.

Касб-ҳунарга ўқитишда хусусий сектор ва 
“уста-шогирд” мактаблари улушини 20 фоиз-
га етказиш чорасини кўриш ҳам белгиланган. 
Бунда эътибор касбга ўқитиш жараёнига но-
давлат таълим ташкилотлари иштирокини 
кенгайтиришга қаратилмоқда. Аҳамиятли 
жиҳати, бу эса ўз-ўзидан рақобатни келтириб 
чиқаради ва сифатни яхшилашга хизмат қи-
лади.

Маълумки, кейинги йилларда юртимизга 
электромобиллар шиддат билан кириб кел-
моқда. Лекин айни пайтда уларга техник хиз-
мат кўрсатадиган шохобчалар жуда кам. Ана 
шу мақсадда 25 нафар муҳандис-уста Хитой-
нинг “BYD” компаниясига бориб, иш ўрга-
ниши учун келишувга эришилди. Улар иш 
ўрганиб қайтгандан кейин фуқароларимизга 
ана шу касб сирларни ўргатади. 

Бугун юртимизда улкан бунёдкорлик 
ишлари амалга оширилмоқда. Қатор ҳаша-
матли кўп қаватли бинолар фойдаланишга 
топшириляпти. Бу эса, ўз навбатида, лифт-
ларга хизмат кўрсатувчи усталарга талабни 
оширмоқда. Шундай экан, 2024 йилда бугун 
талаб ошиб бораётган касблар — автотюнинг, 
интернет тармоғида реклама берувчи SMM 
маркетинг каби янги йўналишларни очишни 
режалаштирганмиз.

Тан олиш керак, узоқ йиллар олис ҳудуд-
ларда аҳолини бозор талаби юқори касбларга 
ўқитиш ишлари йўлга қўйилмади. Мана шу 
ҳам камбағалликнинг ошишига бир туртки 
бўлди, десак хато бўлмайди. Нега деганда, 
маълум бир касб-ҳунарга эга одам ҳеч қачон 
камбағал бўлмайди. Бугун барча соҳалар бў-
йича иш топилади.

Айни пайтда бу борада ҳам маълум бир 
йўналишлар бўйича ишлар ташкил этил-
моқда. Биринчи навбатда, ҳудуднинг нимага 
ихтисослашгани, бу ерда қайси касбга талаб 
юқорилигидан келиб чиқиб, касб-ҳунарга 
йўналтирилади. Ана шундан кейин иш ўрин-
ларига буюртма асосида ишчи кучи тайёрлаб 
берилмоқда.

Яна бир қулайлик. Энди фуқаролар ту-
ман марказларига бориб, бандлик бўлимла-
ридан бўш иш ўринлари ҳақида маълумот, 
ишга жойлашиш учун йўлланма олиши 
шарт эмас. Бунинг учун уйида ўтириб, ин-
тернетдан Labor-Migration, Mehnat.uz сайт-
лари орқали онлайн мурожаат қилиши мум-
кин.

Бир сўз билан айтганда, давлат дастури 
камбағалликни қисқартириш соҳасида олиб 
борилаётган сиёсатни сезиларли даражада 
такомиллаштиради. Аҳоли турмуш даража-
сини ошириш ва камбағалликни сезиларли 
бартараф этиб, кўзланган мақсадга эришиш-
да самарали восита бўлиб хизмат қилади.

Бошланиши 1-бетда

Камбағалликни 
сезиларли 
қисқартиришда 
айни йўналишга 
доир қатор меъёрий 
ҳужжатлар қабул 
қилиниб, амалиётга 
татбиқ этилаётгани 
муҳим аҳамиятга эга 
бўляпти. Хусусан, 
жорий йилги давлат 
дастурида оилаларни 
камбағалликдан 
чиқариш бўйича 
ишлаб чиқилган 
“Индивидуал 
дастурлар” доирасида 
камбағаллик 
даражасини  
2024 йил якуни 
билан 10 фоизга 
камайтириш 
белгиланди.



ЖАРАЁН4 Эндиликда маиший чиқиндиларни махсус жойларга эмас, балки белгиланмаган ҳудудга ташлаб 
кетиш ҳолатлари бўйича назорат янада кучайтирилди. Белгиланган тартибда автомобиль йўлларида йўл ҳаракати 

қоидалари бузилганини махсус автоматлаштирилган фото ва видео қайд этиш дастурий-техник воситаларини ўрнатган 
тадбиркорлик субъектларига экологик ҳуқуқбузарликларни қайд этиш ва давлат экологик назорат инспекциясига 

хабар бериш ҳуқуқи берилди.

Эндиликда ҳудудларда ободонлашти-
риш ва тозаликни таъминлаш бўйича мут-
лақо янги тизим жорий қилинади. Жумла-
дан, ҳар бир вилоятдаги 2 тадан, жами 26 та 
туманда тажриба тарзида ободонлаштириш 
бошқармалари вазифалари хусусий шерик-
лик асосида чиқинди корхоналарига ўтка-
зилади. Чиқинди полигонларини тартибга 
келтириш ва чиқиндиларни қайта ишлаш 
бўйича ҳам янги тизим ташкил этилиши 
белгиланди.

Бу бежиз эмас, албатта. Зеро, озодалик, 
орасталик бор жойда файзу барака бўлади. 
Шу боис, ушбу масала давлат раҳбари дара-
жасида бир неча бор муҳокама қилинмоқда.   

Япониялик спортчи ва мухлисларда бир 
яхши одат бор. Ўйиндан сўнг мухлислар ўз-
лари ўтирган ўриндиқлар атрофи, спортчи-
лар эса кийиниш хонасини чиқиндилардан 
тозалаб кетади. Бу жараёнга кўп гувоҳ бўл-
ганмиз ёки турли оммавий ахборот воситала-
рида ушбу фазилатни намуна қилиб ёритиш-
ганини ўқиганмиз. Уларда шундай маданият 
шаклланган.

Аммо биз экологик маданият бўйича мақ-
танолмаймиз. Кўча-кўйда, хонадонлар ёки 
кўп қаватли уйлар атрофида шунчаки ташлаб 
кетилган маиший чиқиндиларга тез-тез кўзи-
миз тушади. Кимдир чиқиндиларни махсус 
ажратилган жойларга ташласа, кимдир эрин-
ганидан узоқдан чиқинди контейнерини мўл-
жалга олишга ҳаракат қилади. Йўл-йўлакай 
автомобиллардан ҳам кўча четига чиқинди  
отилишига дуч келамиз. 

Кейинги йилларда мамлакатимизда 
мева-сабзавотчилик, полизчилик ва узум-
чилик сердаромад соҳалардан бирига ай-
ланди. Қишлоқ хўжалиги вазирлиги маълу-
мотларига кўра, бугунги кунда юртимизда 
342,5 минг гектар мевали боғлар бор. Унинг 
250,7 минг гектари фермер хўжаликлари ва 
қишлоқ хўжалиги корхоналари тасарруфи-
да бўлса, қолгани аҳоли хонадонлари ҳис-
сасига тўғри келади. 

Боғдорчиликда замонавий илм-фан 
ютуқлари, инновацион ғоя ва техноло-
гиялардан самарали фойдаланиш кўлами 
кенгайди. Бу борада Андижон, Фарғона, 
Жиззах вилоятлари, Қорақалпоғистон Рес-
публикасида амалга оширилаётган тажри-
баларни мисол сифатида келтириш мумкин.  
Маҳсулот етиштиришда илм ва амалиётни 
уйғунлаштиришга асосланган фермер хў-
жаликлари ва корхоналар эндиликда гек-
таридан 24-25 тонна сифатли ҳосил олиш 
имкониятига эга бўлмоқда. Бу аввалги йил-
ларга таққослаганда 3-4 ҳисса кўп. Соҳага 
кластер тизими жорий этилиб, қатор имтиёз 
ва имкониятлар берилгани мева-сабзавот-
чилик йўналишида янги имкониятлар эши-
гини очди.

Масалан, Андижон вилоятида боғдорчи-
лик йўналишидаги кластерлар фаолиятига 
эътибор қаратадиган бўлсак, мева-сабзавот 
етиштириш ва экспорт қилишда соҳа “драй-
вер”и сифатида намоён бўлаётганини куза-
тиш мумкин. Вилоятда 2020-2023 йилларда 
50 минг тонна маҳсулотни қайта ишлаш ва 

ДЕ²¯ОН ТАФАККУРИДАГИ 
ЭВРИЛИШЛАР

мева-сабзавот ва озиқ-овқат маҳсулотларини 
экспорт қилиш имкониятини янада оширади

Одилжон ИБРОҲИМОВ,
Фарғона политехника институти 
профессори, қишлоқ хўжалик 
фанлари доктори

30 минг тонна сақлаш қувватлари яратилди. 
Халқаро сифат сертификати қўлга кирити-
либ, экспорт географияси йилдан йилга кен-
гаймоқда.

Ўтган йили вилоятда 155 минг тонна қиш-
лоқ хўжалиги маҳсулотлари етиштирилган 
бўлса, унинг 45 минг тоннаси ҳўл ва қайта 
ишланган ҳолда экспортга, 53 минг тоннаси 
қайта ишлашга, 57 минг тоннаси ички истеъ-
мол бозорига йўналтирилди. 

Қорақалпоғистон Республикасидаги 
иккита мева-сабзавотчилик кластерининг 
“Global G.A.P.” ва “ORGANIK” халқаро 
стандартларига эга бўлиши ҳам эътибор-
га молик воқеа бўлди. Бу маҳсулотларни 
анъанавий бозорлардан ташқари Европа 

Иттифоқи давлaтларига экспорт қилиш-
да қўл келяпти. Айни пайтда “Тўрткўл 
кунжути” МЧЖ мева-сабзавотчилик клас-
терида 280 гектар ерда экспортбоп мева 
боғлари плантацияси ташкил этиш учун 
1,2 миллион долларлик лойиҳа амалга 
оширилмоқда.

Кейинги уч йилда Президентимиз ташаб-
буси билан 94,2 минг гектар майдонда боғлар 
яратилди. Фарғона, Навоий, Сирдарё, Жиз-
зах, Сурхондарё, Қашқадарё вилоятларида 
анорзор плантациялари ташкил этилди. Шу 
билан бирга, дунё тажрибаси асосида бодом, 
ёнғоқ, писта, ўрик, гилос, хурмо, анжир боғ-
ларини кенгайтириш ишларига алоҳида эъти-
бор қаратиляпти.

Бундан ташқари, 1 миллион гектар 
ғалладан бўшайдиган майдон, 508 минг 
гектар аҳоли томорқаси, шунингдек, 
одамларга бўлиб берилган 260 минг гектар 
ер ҳам турли мева-сабзавотлар етиштириш 
учун ажратилган.

Ўтган йили юртимизда 23 миллион тонна 
мева-сабзавот тайёрланган, озиқ-овқат са-
ноатида 86 триллион сўмлик маҳсулот иш-
лаб чиқарилган.  Қишлоқ хўжалиги 4,1 фоиз 
ўсиб, экспорт қарийб 2 миллиард долларни 
ташкил этган. Мамлакатимиз Австралия, 
Янги Зеландия, Сингапур, Колумбия, Индо-
незия каби 10 дан ортиқ янги бозорга чиққан, 
маҳаллий маҳсулотлар экспорт қилинадиган 
мамлакатлар сони 85 тага етган.

Жорий йилда эса экспорт миқдорини 3,5 
миллиард долларга етказиш мақсад қилиняп-
ти. Шундан 2,5 миллиарди мева-сабзавот ва 
1 миллиарди бошқа озиқ-овқат маҳсулотлари 
ҳиссасига тўғри келади. Бунда мева экспор-
тини 45 фоизга, сабзавотни  50 фоизга, полиз 
экинларини  36 фоизга, узумни 2,2 баробарга 
ва дуккакли маҳсулотларни 32 фоизга кўпай-
тириш чоралари кўрилмоқда.  

Эътиборлиси, экспорт қилинган маҳ-
сулотлар таркибида қуритилган мева ва 
қайта ишланган маҳсулотлар улуши ортиб 
боряпти. Чунки заминимизда етиштирил-
ган мевалар қуритилганда янада яхшироқ, 
узоқ сақлаш мумкин бўлган маҳсулотга 
айланади. Негаки тайёр ёки ярим тайёр 
озиқ-овқат маҳсулотларининг сарасини 
бозорга олиб чиқиш, қолганларини тури, 
хилидан қатъи назар, 1798 та музлаткич 
билан жиҳозланган ва сиғими 1 миллион 
183 минг173 тонна бўлган бинолар ҳамда 
қуввати 427,4 минг тоннага тенг 1433 та 
омборхонада сақлаш ва қайта ишлаш им-
конияти яратилган.

Умуман, ҳар йили қишлоқ хўжалиги 
маҳсулотлари экспортини қўллаб-қувват-
лашга 700 миллиард сўм, ишлаб чиқариш-
ни кўпайтиришга 1 триллион сўм йўналти-
рилмоқда.

Президентимиз шу йил 18 март куни 
қишлоқ хўжалиги ва озиқ-овқат саноа-
тига инвестиция ҳамда экспорт ҳажмини 
ошириш бўйича ўтказган йиғилишда яра-
тилган имкониятлардан тўлиқ фойдала-
ниш масаласи атрофлича таҳлил  қилинди. 

 Жумладан, экспортнинг 80 фоизи 5 та 
давлат бозорига тўғри келгани, яъни ўт-
ган йили 52 давлатга 126 минг тонна узум 
экспорт қилинган бўлса, шундан 98 минг 
тоннаси (77,7 фоизи) 12 давлатга килоси 
1 доллардан арзон нархда сотилгани қайд 
этилди. Ўзбекистоннинг энг харидоргир 
маҳсулотлари бўлган гилос, шафтоли, 
хурмо, ўрик, олча, олхўри, анжир, анор, 
бодом, ловия, мош каби маҳсулотларни 
экспорт қилишда ҳам худди шундай ҳо-
лат кузатилмоқда. Шунинг баробарида 
16 та туман мева-сабзавот маҳсулотлари-
ни умуман экспорт қилмаган. Ёки пахта 
экилмаган 28 туманда экспорт кўрсаткич-
лари қониқарсиз ҳолда бўлиб, маҳсулот 
етиштириш, сақлаш, саралаш ва сотишда 
экспортёр ва фермерлар ўртасида тизимли 
ҳамкорлик йўлга қўйилмаган.

Шундай экан, бу каби муаммолар қан-
дай ҳал этилади? Йиғилишда давлатимиз 
раҳбари уларни бартараф этишнинг аниқ 
йўлларини кўрсатиб берди. Хусусан, кўплаб 
экспортчи корхоналарни қийнаётган масала 
бу — айланма маблағ. Шу боис, жорий йил-
да Бизнесни ривожлантириш банкидан ушбу 
мақсадлар учун 1,5 триллион сўм ресурс йў-
налтирилади. Бу маблағлар эвазига экспорт-
чи корхонага фермер ва тайёрлов омбори 
билан тузган шартнома суммасининг 50 фои-
зигача имтиёзли кредит берилади. Кредитлар 
18 фоиз ставкада 6 ой имтиёзли давр билан 
1,5 йил муддатга ажратилади.

 Айни пишиқчилик даврида ўз вақтида 
йиғиштириб ёки жойлаштириб ололмаслик 
оқибатида мевали дарахтлар тагига тўкилиб 
ётган ҳосилни, қайта ишлаш корхоналарига 
етказиш пайтида нобуд бўлаётган мева-саб-
завотларни кўз олдингизга келтиринг. Оз-
гина эътиборсизлик оқибатида бу сифатли  
 хомашё ўз хусусиятини йўқотиб, чириб ис-
роф бўлади. 

Чунки мева-сабзавот тез бузилади, сифа-
тини йўқотади. Шу боис, маҳсулот тури-

дан келиб чиқиб, йўқотиш миқдори 
10 фоизгача белгиланади. Ҳўл мева, 
шарбат, қандолат, мураббо, жем 
каби бир хил ҳароратда етказиш 
талаб этиладиган маҳсулотлар 
учун совиткичли юк контейнер-
лари олиб келинади.

Табиий йўқотиш ва сифат 
бузилишини камайтириш 

учун экишдан бошлаб, 
маҳсулотни сақ-
лаш, қадоқлаш, 
қайта ишлаш ва 
сотиш занжирини 

тўлиқ қамраб олади-
ган уч йиллик дастур 

тайёрланади. Қишлоқ хўжалиги экспорти 
билан шуғулланувчи 2362 та корхонага кў-
маклашиш, уларнинг сафини кенгайтириш 
чоралари кўрилади.

Аҳоли томорқаси ва экин ерларида сархил 
мева-сабзавот  етиштирилади. Уларни нақд 
пулга сотиб олиб, экспортга тайёрлаб беради-
ган таъминотчилар кўп. Энди улар ўзини ўзи 
банд қилган шахслар каби фаолият юритади 
ва айланмасидан қатъи назар, барча солиқ-
лардан озод бўлади.

Бошланиши 1-бетда

Долзарб мавзу

Ўтган иш ҳафтаси якунида давлатимиз раҳбари раислигида 
ўтказилган видеоселекторда “Яшил макон” лойиҳаси 
доирасида амалга оширилаётган ишлар таҳлил қилиниб, 
чиқиндилар билан ишлаш тизимини такомиллаштириш 
борасида аниқ топшириқлар берилди.

Кундалик ҳаётимизда фойдаланилаётган 
маҳсулотлардан ҳосил бўлган маиший чи-
қиндиларнинг сўнгги манзили ҳақида ҳеч 
ўйлаб кўрганмисиз? Чиқинди полигонлари 
ўрнатилган тартибда жиҳозланмаган ёки ҳу-
дудда санитар тозалаш ишлари ўлда-жўлда 
бўлса-чи? 

Маълумотларга кўра, юртимизда йилига 
ўртача 7 миллион тоннага яқин маиший чи-
қинди ҳосил бўлади. Уларнинг атроф-муҳит-
га таъсирини камайтириш, табиатни муҳофа-
за қилиш эса энг долзарб масалалардан бири 
бўлиб қолмоқда.

Тан олиб айтиш керак, чиқиндиларни 
алоҳида йиғиш, саралаш ва қайта ишлаш 
тизими юртимизда тўлақонли йўлга қў-
йилмаган. Ваҳоланки, бу атроф-муҳитнинг 
ифлосланиш даражасини камайтиришда 
энг мақбул ечимдир. Президентимизнинг 
2024 йил 4 январдаги “Чиқиндиларни 
бошқариш тизимини такомиллаштириш ва 
уларнинг экологик вазиятга салбий таъси-
рини камайтириш бўйича чора-тадбирлар 
тўғрисида”ги фармони бу борада навбат-
даги муҳим қадам бўлди.

Фармонда мавжуд полигонларнинг ҳола-
ти экология ва санитария талабларига жавоб 
бермаслиги, улар фаолиятида қайта ишлаш, 
утилизация қилиш ва куйдириб юбориш ти-
зимлари яратилмагани, шунингдек, бошқа-
рув тизими тўғри йўлга қўйилмагани сабабли 
айрим полигонлар тартибсиз шакллангани 
алоҳида кўрсатилган. Бундан ташқари, чи-
қинди хизматлари учун тўлов сўнгги 4 йил 

 давомида қайта кўриб чиқилмагани санитар 
тозалаш корхоналарининг иқтисодий ҳолати-
га салбий таъсир кўрсатган, оқибатда чиқин-
диларни тўплаш, олиб чиқиб кетиш, саралаш 
ва қайта ишлаш ишлари тўлақонли ва сама-
рали равишда амалга оширилмаган. Тизим-
даги шу каби қатор камчиликлар чиқинди 
билан боғлиқ муаммолар келиб чиқишига 
сабаб бўлган.

Навоий вилоятида ҳам кунига 600 тонна 
маиший чиқинди ҳосил бўлади ва бу йилига 
қарийб 250 минг тоннани ташкил этади. Ҳу-
дудларда қоғоз, пластик, алюминий ва бошқа 
турдаги чиқиндиларни алоҳида йиғиш, улар-
ни қайта ишлаш тизими талаб даражасида 
эмаслиги сабабли чиқинди полигонларининг 
вилоятдаги экологик вазиятга салбий таъси-
ри тобора кучаймоқда. Қолаверса, полигон-
ларнинг белгиланган тартибда жиҳозлан-
магани, йиғиш, ташиш, утилизация қилиш, 
санитар тозалаш каби жараёнлар ўз вақтида 
бажарилмаслиги бу хавфнинг янада ошишига 
олиб келмоқда.

Айни вақтда вилоятда чиқиндини қайта 
ишлайдиган 11 та корхона фаолият юрита-
ди. Уларнинг 7 таси полимер маҳсулотлари, 
4 таси қоғоз-картон чиқиндиларини қайта 
ишлашга ихтисослашган. Аммо бу борада 
яна кўп чора-тадбирлар амалга оширилиши 
лозимлигини экологияга салбий таъсири 
тобора ошиб бораётган чиқинди полигон-
ларидаги реал ҳолатлар ҳам кўрсатиб ту-
рибди. 

— Вилоятдаги чиқинди полигонларидан 
иккиламчи хомашёни реализация қилишни 
ташкил этиш бўйича ишлар олиб борилмоқ-
да. Бу борада Бирлашган Араб Амирликлари 
мутахассислари билан ҳамкорлик қилинмоқ-
да. Улар томонидан маиший чиқиндилар-
ни қайта ишлаш бўйича инвестиция кири-
тиш таклифлари берилди, — дейди вилоят 

 экология, атроф-муҳитни муҳофаза қилиш ва 
иқлим ўзгариши бошқармаси бошлиғи ўрин-
босари Нурали Болтаев.

Фармонга кўра, 1 июндан маиший чиқин-
дилар таркибидаги иккиламчи хомашёни реа-
лизация қилиш фақат биржа орқали амалга 
оширилади. Эндиликда чиқиндиларни “қай-
та ишланадиган”, “қайта ишланмайдиган” 
ва “озиқ-овқат” тоифаларига ажратган ҳолда 
йиғиш ташкил этилади. Соҳада хусусий ше-
рикликни ривожлантиришга алоҳида аҳа-
мият қаратилмоқда.

Вилоятнинг Қизилтепа туманида фаолият 
кўрсатаётган чиқиндиларни йиғиш ва қай-
та ишлаш корхонасида кунига 30 тоннагача 
чиқиндини йиғиш ва қайта ишлаш имкония-
ти мавжуд. 24 сотих майдонда жойлашган 
корхона, асосан, полимер чиқиндиларни 
қайта ишлайди. Йилига эса 300 тонна ярим 
тайёр гранула маҳсулотини ишлаб чиқариб, 

 шартнома асосида корхоналарга етказиб 
беради. Бу эса ҳудудда чиқиндиларнинг ат-
роф-муҳитга зарарини камайтиришда муҳим 
омил бўлаётир.

Корхонада Хитой технологияси асосида 
тоифаларга ажратилган чиқиндилар махсус 
ускунада майдаланади ва ювилиб, қурити-
лади. Қуритилган хомашё эритилиб, ярим 
тайёр маҳсулотга айлантирилади. Корхонада 
20 нафар ишчи-ходим ишлайди. Мавсумга 
қараб, ёлланма ишчилар ҳам даромад олиш 
имкониятига эга. 

— Келгусида корхона фаолиятини кен-
гайтириш бўйича лойиҳаларимиз бор. Ярим 
тайёр гранула маҳсулотидан 20 дан ортиқ 
тайёр маҳсулотлар ишлаб чиқаришда фой-
даланиш мумкин. Қўшимча цехлар очиш 
орқали бу маҳсулотларни ўзимизда тайёр-
лашни йўлга қўймоқчимиз. Янги лойиҳалар 
амалга оширилгач, янада кўпроқ иш ўрни 

 яратилади, — дейди корхона раҳбари Рам-
зиддин Ҳаётов.

Албатта, чиқиндиларни қайта ишлаш бў-
йича хорижий тажрибани ўзлаштириш яхши 
самара беради. Бир қатор мамлакатларда 
аллақачон маиший чиқиндиларни қайта иш-
лаш йўлга қўйилган. Маълумотларга кўра, 
Германия, Бельгия, Япония, Нидерландия, 
Швеция каби давлатларда 60-65 фоиз маи-
ший чиқинди қайта ишланади, 20-25 фои-
зидан энергия олинади. Бизда эса ҳудуд-
лардаги полигонларда маиший чиқиндилар 
шунчаки кўмиб ёки ёқиб юборилиш ҳолат-
лари кузатилмоқда.

Дарвоқе, Президентимизнинг юқоридаги 
фармонига кўра, эндиликда маиший чиқин-
диларни махсус жойларга эмас, балки бел-
гиланмаган ҳудудга ташлаб кетиш ҳолатлари 
бўйича назорат янада кучайтирилди. Белги-
ланган тартибда автомобиль йўлларида йўл 
ҳаракати қоидалари бузилганини махсус ав-
томатлаштирилган фото ва видео қайд этиш 
дастурий-техник воситаларини ўрнатган 
тадбиркорлик субъектларига экологик ҳуқуқ-
бузарликларни қайд этиш ва давлат экологик 
назорат инспекциясига хабар бериш ҳуқуқи 
берилди. Қолаверса, аҳолига ўз ташаббуси 
билан чиқиндихоналарга айланган ёки ти-
зимли равишда чиқиндилар ноқонуний ра-
вишда ташлаб кетилиши кузатиладиган ҳу-
дудларда ўз маблағлари ҳисобидан фото ва 
видео қайд этиш дастурий-техник воситала-
рини ўрнатиш юзасидан буюртма бериш им-
конияти ҳам яратилди. Шунингдек, “Хавфсиз 
шаҳар” интеграцияланган тизими доирасида 
камералар ҳам экологик ҳуқуқбузарликларни 
аниқлайди. 

Шундай экан, фуқаролар экологик мада-
ниятга қатъий риоя этиши лозим. Акс ҳолда, 
бу каби ҳуқуқбузарлик содир этган шахс ҳам 
атроф-муҳитга, ҳам чўнтагига зарар етказади.

Мухтасар айтганда, юртимизда чиқин-
диларни бошқариш тизими тубдан такомил-
лашмоқда. Бу эса экологик барқарорликни 
таъминлаш, фуқаролар саломатлигини ас-
раш, қолаверса, чиқиндилардан иккиламчи 
хомашё олиниши натижасида иқтисодий жи-
ҳатдан ўсишга эришишда муҳим омил бўлиб 
хизмат қилади. Экологик маданият билан бу 
жараёнга ҳисса қўшиш ҳар бир фуқаронинг 
инсонийлик бурчидир. 

Ғолиб АБДУСАЛОМОВ,
“Янги Ўзбекистон” мухбири

“

“

Кейинги уч йилда 
Президентимиз ташаббуси 

билан 94,2 минг гектар майдонда 
боғлар яратилди. Фарғона, Навоий, 

Сирдарё, Жиззах, Сурхондарё, 
Қашқадарё вилоятларида анорзор 
плантациялари ташкил этилди. Шу 

билан бирга, дунё тажрибаси асосида 
бодом, ёнғоқ, писта, ўрик, гилос, 

хурмо, анжир боғларини кенгайтириш 
ишларига алоҳида 

эътибор қаратиляпти.

ЧИ¯ИНДИНИ ²АР ЕРГА ТАШЛАМАНГ 
ЖАРИМА ТªЛАЙСИЗ 

5КЎЗГУ
Саёҳат ёшларга ҳаётда ўз йўлини топишга ёрдам берадиган ва катта сармоя 

талаб қилмайдиган тадбир. У йигит-қизларга ўзини намоён этиш, қарор қабул 
қилишни ўрганиш ва ҳақиқий етакчи бўлиш имкониятини беради.

2024 йил 2 апрель, 65-сон

Соҳага давлат эътибор 
қаратяпти

Осори атиқаларга бой диёримиз сайёҳлик 
салоҳияти ва имкониятлари борасида дунё-
да муносиб ўрнига эга. Самарқанд, Бухоро, 
Хива, Шаҳрисабз каби қадимий шаҳарлари-
мизни кўриш, бетакрор меъморий обидалар, 
табаррук қадамжоларни зиёрат қилиш, нодир 
табиат гўзалликларидан баҳраманд бўлиш, 
азалий анъана ва қадриятларимиз билан та-
нишиш истагидаги сайёҳлар сони йилдан 
йилга ортмоқда. Айни чоғда юртимизда 
туризм соҳасининг жадал ривожланишида 
ижобий тенденциялар кузатиляпти. Туризм 
хизматлари сифатини яхшилаш, саёҳатчилар 
учун қулай шарт-шароитлар яратиш, хизмат 
турларини кўпайтириш, тўсиқсиз туризм 
инфратузилмасини рағбатлантириш, хориж-
лик сайёҳлар оқимини кескин ошириш ҳамда 
ички туризмни янада жадаллаштириш чора-
тадбирлари, меҳмон уйлари, туризм қиш-
лоқлари барпо этилаётгани соҳа ривожида 
муҳим аҳамият касб этаётир.  

Давлатимиз раҳбари 2023 йилнинг 16 ок-
тябрь куни Самарқанд шаҳрида Жаҳон туризм 
ташкилоти (ЮНВТО) Бош  ассам блеясининг 
25-сессияси очилиши маросимида ёшлар 
учун сайёҳликни ривожлантириш лойиҳала-
ри ҳамда янги ғояларни яратишда муҳим ва 
фойдали майдонга айланадиган Жаҳон ёш-
лар туризми саммитининг навбатдагисини 
Тошкент шаҳрида ўтказишни таклиф этгани 
ҳам соҳага қаратилган юксак эътибордан да-
лолатдир.

“Ўзбекистон — 2030” стратегиясини 
“Ёшлар ва бизнесни қўллаб-қувватлаш йи-
ли”да амалга оширишга оид давлат дасту-
рида Ўзбекистонда ташқи ва ички туризм-
ни ривожлантириш учун кенг шароитлар 
яратиш орқали сайёҳлар сонини оши-
риш белгиланган. Жумладан, хорижий 
сай ёҳлар сонини 10,5 миллион нафарга, 
туризм хизматлари экспортини 2,5 мил-
лиард долларга, шу жумладан, тиббиёт 
ва таълим туризми экспортини йилига 
200 миллион долларга етказиш вазифаси 
қўйилган. Шунингдек, ички сайёҳлар сони-
ни 21 миллионга, зиёрат туризми бўйича ке-
ладиганлар сонини 1,5 миллионга етказиш, 
меҳмонхона, транспорт, тур-оператор, савдо 
ва сервис корхоналари кооперация асоси-
да фаолият юритадиган 4 та йирик туризм 
кластери (мажмуаси)ни, хусусий инвести-
цияларни жалб қилиш ҳисобига ҳудудларда 
600 та жойлаштириш воситаси ташкил этиш 
мақсад қилинган.

Вазифалар ижросида 
ёшларнинг улуши қандай?
— Ушбу кўрсаткичга эришиш мақсадида 

вилоятлар кесимида 5 миллион ёшнинг саё-
ҳатини ташкил этиш режалаштирилган, — 
дейди Экология, атроф-муҳитни муҳофаза 
қилиш ва иқлим ўзгариши вазирлиги ҳузу-
ридаги Туризм қўмитаси бошқарма бошлиғи 
Жамшид Ғозиев. — Унга кўра, мамлакати-
миздаги корхона ва ташкилотларда фаолият 
юритаётган ходимлар, хотин-қизлар ва кам 
таъминланган оилалар фарзандлари саёҳатга 
чиқади. Бундан ташқари, ўқувчи-талабалар 

ва корхона ходимларини Мўйноқ туманига, 
“Мангуберди ватанига саёҳат қил” ички ту-
ризм дастури доирасида ўқувчи ёшлар, тала-
балар ва пенсионерларни Хоразм вилоятига, 
“Инклюзив тўсиқсиз туризм” ва “Инклюзив 
саёҳат” дастури доирасида ногиронлиги бўл-
ган шахслар, нотинч оилаларнинг тарихий 
жойларга саёҳати кўзда тутилмоқда. Шу-
нингдек, юртимиздаги мавжуд зиёратгоҳ ва 
муқаддас қадамжоларга сайёҳлар ҳамда ну-
ронийлар саёҳатлари ташкил этилади.

Март, август ойларида барча ҳудудларда, 
декабрь ойида эса республика даражасида 
ички туризм ярмаркалари ўтказилади.

Оламни кашф этиб, дўстлар 
орттириб...

Туризм жаҳон иқтисодиётида даромадли 
ва жадал ривожланиб борувчи соҳалардан. 
Бу соҳа бозорининг асосий сегментларидан 
бири ёшлардир. Халқаро ижтимоий-сиёсий, 
иқтисодий ва маданий алоқаларни яхшилаш-
да ёшлар туризмининг алоҳида ўрни бор.

Ёшлар туризми ривожида оммавий тад-
бирларнинг ҳиссаси катта. Сабаби, юрти-
мизга келаётган хорижлик сайёҳ, энг аввало, 
миллий таомларимизни татиб кўриш, меъмо-
рий ва тарихий обидаларимиз, миллий-ма-
даний урф-одатларимиз билан танишишни 
истайди. Шу йўналишларда ҳам қатор тад-
бирлар  ўтказилмоқда. “Бойсун баҳори”, Бу-
хородаги заргарлик ва зардўзлик, Хоразмдаги 
лазги каби фестиваллар шулар жумласидан. 
Тадбир иштирокчиларининг  асосий қисмини 
ёшлар ташкил қилади.

Давлатимиз раҳбарининг 2022 йил 30 ап-
релдаги “Ички туризм хизматларини дивер-
сификация қилишга оид қўшимча чора-тад-
бирлар тўғрисида”ги қарори ёшлар туризми 
ривожини янги босқичга кўтарди. Қарорда  
2022 йилдан июль ойида “Ёшлар туризми 
ойлиги”, 2023 йилдан эса январь ойининг 
биринчи ва март ойининг учинчи декадасида 
“Ёшлар туризми ҳафталиги”ни ўтказиб бориш 
йўлга қўйилиши келтирилган. “Ёшлар туриз-
ми ойлиги” доирасида эса “Ёшлар туризми” 
қурултойи ташкил этилиши белгиланган. 

Ўтган йили августда Шаҳрисабзда ўтка-
зилган “Ёшлар туризми” қурултойи  15 минг-
дан ортиқ кишини қамраб олди. Уларнинг 
700 нафарини  ёшлар ташкил этди. Респуб-
ликамизнинг ҳар бир ҳудудидан иқтидорли, 
ижтимоий ҳимояга муҳтож, шу жумладан, 
ногиронлиги бўлган ҳамда “Ёшлар дафтари”-

га киритилган йигит-қизлар жалб қилингани 
навқирон авлод вакилларини умумий мақсад 
йўлида бирлаштирди. Дўстлик, оламни кашф 
этишдек туйғуларга йўл очди.

Китобхонлик кунлари, миллий ва этно-
спорт турлари бўйича спорт мусобақала-
ри ҳамда маданий-кўнгилочар тадбирлар, 
юқори натижаларга эришган ҳамда ёшларга 
ўрнак кўрсатадиган спортчилар ва мураб-
бийлар,  санъат, маданият, илм-фан, бизнес 
соҳалари намояндалари иштирокида маҳорат 
дарслари, таниқли театр ва кино ижодкорла-
ри билан мулоқот ўғил-қизларни ёрқин таас-
суротларга ошно этди.

— Ёшларимиз битта мақсад сари бир-
лашгани, битта жамоа бўлиб ишлагани, саё-
ҳат қилгани улар қалбида ватанни севиш, 
юртимизнинг ҳар бир гўшаси билан фахр-

ланиш ҳиссини уйғотди, — дейди Жамшид 
Ғозиев. — Буни ёшларнинг юз-кўзларидан 
сезиш мумкин эди. Лойиҳани халқаро да-
ражага олиб чиқмоқчимиз. Шу боис, ўтган 
йили қурултойга қўшни мамлакатлар ёшла-
рини ҳам таклиф этдик. Улар ўз ватанида 
Ўзбекистонда бўлиб ўтган “Ёшлар туриз-
ми” қурултойи ҳақида тенгдошларига сўз-
лаб бериши, юртимизнинг диққатга сазовор 
жойлари, осори атиқалари ҳақида ҳикоя қи-
лиши, ёрқин тадбирлардан олган бой таас-
суротлари билан ўртоқлашиши шубҳасиз. 

Қурултой доирасида “Энг яхши туризм 
лойиҳаси” танлови ўтказилди. Саёҳатлар ар-
зон тушишини таъминлаш ва сайёҳлар учун 
шароитларни яхшилаш, туризмнинг замона-
вий турларини ривожлантириш бўйича йи-
гит-қизлар ғоялари ва уни амалга ошириш 
механизмларини тақдим этди. Энг яхши ғоя 
муаллифлари ўз лойиҳасини амалга ошири-
ши учун пул мукофоти билан тақдирланди. 
Қурултой давомида қўмита ҳузурида жамоат-
чилик асосида энг иқтидорли ёшлардан ибо-
рат  туризм элчилари сайланди. Улар ҳозир 
мустақил орган сифатида иш бошлаган.

Жорий йилнинг 20-31 март кунла-
ри бўлиб ўтган “Ёшлар туризми ҳаф-

талиги” ҳам ана шу анъананинг узвий 
давоми бўлди. 

Ҳафталик доирасида ҳудудларда ўтка-
зилган ички туризм ярмаркаларида 520 та 
тадбиркорлик субъекти, 400 га яқин янги 
туризм маскани ҳамда салкам 900 та оила-
вий меҳмон уйидан жами 10 мингга яқин 
иштирокчи жалб қилинди. Шунингдек, 500 
мингдан ортиқ  ўқувчи, талаба ва ёшларнинг 
зиёратгоҳ, қадамжолар, тарихий, диққатга 
сазовор масканларга саёҳат қилиш имкония-
ти яратилди.

Ҳафталик давомида ёшлар маданий мерос 
объектлари, музейлар, театр ва кинотеатр-
ларда бўлди. Кўнгилочар мусиқий чиқиш-
лар, ўқувчиларда ватанпарварлик туйғусини 
шакллантирадиган, тарихимизни жонли кўр-
сатувчи театрлаштирилган томошалар ёш 
сайёҳларга олам-олам завқ бағишлади. 4159 
малакали гид ёш сайёҳларни ҳудудлардаги 
меъморий обидалар, тарихий шахслар ҳамда 
кейинги йиллардаги бунёдкорлик ишлари би-
лан таништирди. 

Истиқболли йўналиш олдида 
турган муҳим вазифалар 

Ёшлар туризмини ривожлантириш зару-
рати навқирон авлод вакилларининг арзон ва 
сифатли туристик хизматларга юқори дара-
жадаги эҳтиёжи, янги ғояларни қабул қилиш, 
таассуротларини янада бойитиш, дунёқара-
шини кенгайтириш каби хислатлари билан 
боғлиқ. Ижтимоий-маданий инновацияларни 
энг яхши қабул қиладиган ёшлар аудитория-
си билан ривожланган сайёҳлик аҳолининг 
умумий иқтисодий фаровонлигига муносиб 
ҳисса қўшиши шубҳасиз.

Бироқ соҳанинг истиқболли йўналиши са-
налган ёшлар сайёҳлиги борасида ҳам бажа-
рилиши лозим бўлган вазифалар бисёр.

Шуҳрат Исақулов, Туризм қўмитаси 
бўлим бошлиғи:

 — Экстремал туризм, ёшлар туризми, 
ёши катта сайёҳлар учун алоҳида дастур-
лар яратиш устида ишланяпти. Бу борада 
 муайян қадамлар ҳам қўйилди. Охирги йил-
ларда бир қанча янги сайёҳлик йўналиши 

ташкил қилинди. Кимдир тоғларга чиқиш-
ни хуш кўради, кимдир тарихий-меъморий 
обидаларга қизиқади. Янги йўналишлар 
турли ёшдаги сайёҳларга мўлжалланган. 
Туристик микрочиплар, арзон ва барча қу-
лайликларга эга, шу билан бирга, қиммат 
туристик йўналишлар ташкил қилинмоқда.  
Бизда аввал бўлмаган вертолёт сайёҳли-
ги йўлга қўйилди. Ёки самолётни ижарага 
олиш мумкин. 

Айни пайтда ўсмирлар туризми ва ўлка-
шунослик бўйича янги йўналиш, концепция 
тайёрланяпти. Концепцияда ёшларни туризм 
соҳасида ўқитиш, ўргатиш, туризм мадания-
тини кўрсатиш, тарихий бой, географик жой-
ларимиз билан таништириш кўзда тутилган. 
Бу спорт, саломатлик, фаол дам олиш, тарих 
ва географияни яхшироқ ўрганиш имкония-
тидир.

Янги концепцияда ҳар бир вазирликка аниқ 
йўналиш бериш, қандай дастурлар тузиш, ёш-
лар саёҳатини хавфсиз ташкил қилиш, қаерга, 
қайси пайтда олиб бориш кераклиги ҳақида 
таклифлар берилади. Таътилда ёки ўқув дав-
рида ўлкашунослик, тарихимизни ўрганиш, 

“Ёш саёҳатчи”, “Ёш геолог”, “Ёш этнограф”, 
“Ёш альпинист” клублари, оромгоҳлар ва 
шунга ўхшаш йўналишларни қамраб олиш ол-
димизда турган муҳим вазифа.  

Илмий-методологик китоблар, адабиёт ва 
қўлланмалар етишмаяпти. Мавжуд дарслик-
ларни янги, замонавий билимлар билан бо-
йитиш зарурати бор. 

Айни пайтда экскурсоводлар, тоғларда 
олиб юриш учун кузатувчилар фаолияти йўл-
га қўйилган. Биз университетларга хизмат 
кўрсатган альпинистларни олиб бориб, ёш-
ларга альпинизм сирлари ҳақида қизиқарли 
маълумотлар бердик. “Тоққа чиқинглар, му-
раббий бор, клуб шакллантиринглар, битта 
хона ажратинглар ва шу механизм доим иш-
лаб турсин”, дедик.  Афсуски, бу ташаббусга 
эътибор берилмади. 

Ҳар битта ёш ҳар йили камида 2-3 та 
сай ёҳлик объектига бориши зарур. Ёшларга 
мўлжалланган объектларни шакллантириш, 
ёш сайёҳнинг паспортини ишлаб чиқиш кўз-
да тутилган. Ёш сайёҳнинг қўлида у боради-
ган йўналишлар ва китобча бўлади. Объект-
ларга борганда, мисол учун, музей ўзининг 
тамғасини қўйиб беради. Бир йил давомида 
ўқувчи 10 та объектга борса, қанчадир балл-
га эга бўлади. Бу унга мотивация беради, 
музейларга текин кириш имкониятини қўлга 
киритади. Ундан кейин кўкрак нишони бе-
рамиз. Ҳозир шу каби мотивация берадиган 
дастурлар устида ишлаяпмиз. Албатта, бу 
фақат қўмитамизнинггина иши эмас. Бунинг 
устида ҳамкор ташкилотлар ҳам ишлаши 
керак. Жамоавий саёҳатлар уюштирилган-
да, дейлик, 50 минг ёки 70 минг ёш, мактаб 
ўқувчисини Бухорога ёки Самарқандга олиб 
боришимиз керак. Дастур билан чиқилса, 
Транспорт вазирлиги ёшларга, болаларга 
мўлжалланган тарифлар, дастурларни иш-
лаб чиқиши ва хавфсиз олиб бориб, олиб 
келиши керак бўлади. Хоҳласа автобусда, 
хоҳласа самолётда борсин. Болаларимиз-
нинг ҳаққи борми самолётда арзон нархда 
учишга? Албатта, бор. Ҳозиргача бундай 
дастур йўқ. Биз-ку шундай ташаббус билан 
чиқамиз, аммо бошқа вазирликлар ҳам бунга 
хайрихоҳ бўлиши лозим. 

Самарқандга бориб-келиш учун автобус-
нинг нархи ўртача 3-4 миллион сўмни таш-
кил этяпти. Албатта, бу пулни ота-она тўла-
ши керак. Бу эса “Бормай қўя қолсин” деган 
хулосага олиб келади. Шунга ўхшаш бир қан-
ча масалалар борки, уларга ечим топишимиз 
керак. 

Бизда қадимий қишлоқлар, тарихий қа-
дамжолар бор. Этнография, ўлкашуносликни 
ўрганиш, ҳудудлардаги музейларга бориш, 
ўша ернинг машҳур кишилари билан тани-
шиш фойдадан холи эмас. Экстремал туризм 
билан шуғулланса, тоғларга чиқиб келса, та-
биатга меҳри ортади, хавфсизлик қоидалари-
га риоя этишни ўрганади.

Бугун атроф-муҳитнинг салбий омиллари 
зараридан ёшлар ҳам четда эмас. Урбаниза-
ция, ўз салоҳиятини тўлиқ ривожлантириш 
ва рўёбга чиқариш имконияти чеклангани, 
жисмоний ҳаракатсизлик ва бошқа стрессли 
вазиятлар ёшларда соғломлаштириш, дам 
олиш ва кўнгилочар хизматларга бўлган эҳ-
тиёжни оширади.

Туристик секция, клублар ва базалар таш-
кил этилиши ёшларга  ватанимиз  тарихи, 

географияси билан танишиш имконини бера-
ди. Шу юртнинг ҳар бир тоши, гиёҳини ас-
раш, севиш лозимлигини англатади.

Муаммо нимада?
Туристик фаолликнинг юқорилиги ҳам 

ёшларнинг мулоқотга, билим олишга интили-
ши билан изоҳланади. Ёшлар ҳаёт қувончини 
ҳис қилишга мойил. Юртимизда ёш сайёҳлар 
эътиборини тортадиган қандай сайёҳлик йў-
налишлари бор? Улар учун зарур шарт-ша-
роит яратилганми?

— Мамлакатимизга ташриф буюрадиган 
сайёҳларнинг аксариятини ёши катталар таш-
кил қилади, — дейди “Ипак йўли” туризм ва 
маданий мерос халқаро университети етакчи 
мутахассиси Бобур Ибрагимов. — Улар учун 
кўнгилочар жойлар кам, тоғ туризми ҳали 
етарлича шаклланмаган, табиий географик 
жойларда шароит йўқлигини инкор эта ол-
маймиз. Туристик фирмалар шундай жойлар-
га йўналтириладиган турпакетлар ишлаб чиқ-
маган. Очиқ осмон остида кинотеатрлар йўқ 
ҳисоби. Имкониятлардан максимал даражада 
фойдалана оляпмиз, дейишга ҳали эрта.

Сайёҳлар кўп келадиган Самарқанд шаҳ-
рида туризм кўчаси барпо этилиши кўзда ту-
тиляпти. Истанбулда шундай кўча бор. У ерда 
ҳаёт қайнайди. Кимдир қўшиқ айтади, кимдир 
расм чизади, бошқа биров нодир санъат асар-
ларини томоша қилади. Тарихий шаҳарлари-
мизда шундай кўчаларни ташкил қилиш ҳам 
сайёҳларни жалб этишнинг яхши йўли. 

Зоминда барпо этилган осма дор йўли 
бугун сайёҳлар эътиборини тортмоқда. Бу 
яхши. Шаҳрисабз тоғларида, Қамчиқ дово-
нида миллий таомларимиз тайёрланадиган 
турли ошхоналар бор. Улардан гастрономик 
туризм йўналишида фойдаланиш мумкин. 
Турфирмалар шундай жойларга турпакетлар 
ишлаб чиқиши керак. Улар ҳозир фақат чет 
элга юбориш билан машғул бўлиб қолган. 
Хорижлик сайёҳларни юртимизга жалб қи-
лишда туристик фирмаларнинг ҳиссаси кам.

 Тўғри, ёшлар туризмини ривожланти-
риш борасида ҳам амалий ишлар қилиняпти. 
Аммо бу ҳали етарли эмас. “Ёшлар туризми 
ҳафталиги”да бир ҳафта давомида экскурсия 
ва кўнгилочар тадбирлар ўтказилади. Бу ички 
туризмнинг ривожланиши учун ҳисса қўшяп-
ти. Аммо бу доимийлик касб этса, қайси гў-
шада ўтказилаётган бўлмасин, хорижлик сай-
ёҳнинг эътиборини тортиши шубҳасиз.  

Туризм хизматлари, сайёҳлар оқими, 
 инфратузилма юксалиб бормоқда. Юрти-
мизнинг ҳар бир гўшасида туризм соҳасини 
ривожлантириш борасида ҳам кенг кўламли 
ишлар амалга оширилаётир. Аммо шу ўрин-
да тадбиркорларни қийнаб келаётган муам-
молар йўқ эмас. 

— Бахмал туманининг гўзаллиги беқиёс 
бўлган Ўрмончи қишлоғи ҳамиша сайёҳлар 
эътибори марказида, — дейди тадбиркор 
Собир Зокиров. — Баланд қорли тоғлар, кўп 
йиллик арчазорлар ҳар қандай кишини маф-
тун этади. Йилнинг тўрт фаслида ҳам сайёҳ-
лар қадами узилмайдиган бу ерга ёшларнинг 
ҳам қизиқиши катта. Аммо иссиқлик масала-
си, электр энергияси, алоқа хизмати сифати 
талаб даражасида эмаслиги туфайли бу жой 
ёш сайёҳлар эътиборини қозона олмаяпти. 

Хизматлар сифатининг 
яхшиланиши тармоқ 

жозибадорлигини оширади
Саёҳат ёшларга ҳаётда ўз йўлини топишга 

ёрдам берадиган ва катта сармоя талаб қил-
майдиган тадбир. У йигит-қизларга ўзини на-
моён этиш, қарор қабул қилишни ўрганиш ва 
ҳақиқий етакчи бўлиш имкониятини беради.

Юртимизда ўтказилаётган шукуҳли бай-
рамлар, кўнгилочар тадбирлар, мусиқа фес-
тиваллари хорижлик меҳмонларда ёрқин 
таассурот қолдираётгани шубҳасиз. Бу ҳам 
сайёҳлик имкониятларимизни яна бир бор 
дунёга намойиш этмоқда. Навқирон авлод 
вакилларининг саёҳат маданиятини юксал-
тириш уларнинг юрт манзиллари, сайёҳлик 
масканлари ҳақида кенг тушунча ва бой таас-
суротларга эга бўлишига хизмат қилаётир. 
Туризм хизматлари сифатини янада яхшилаш 
ва жаҳон бозорларида рақобатбардошлигини 
ошириш борасидаги саъй-ҳаракатлар эса юр-
тимизга келувчи ёш сайёҳлар сони ортишига, 
тармоқ жозибадорлигига замин яратади.

Рисолат МАДИЕВА,
“Янги Ўзбекистон” мухбири

Бошланиши 1-бетда

ТАРА¯¯ИЁТ ОДИМЛАРИ

Бу йўналиш қандай ривожланяпти?

“Шунда уялиб кетдим, — дейди тани-
шим. — Ишхонам шу икки ситининг ўр-
тасида жойлашган. Ҳар куни баланд би-
ноларга қараб қўяман. Лекин бирор марта 
болаларимни, оиламни шу ерларга сайрга 
олиб бормабман. Хуллас, дўстимнинг бола-
лари билан ўзимнинг фарзандларимни ҳам 
олиб, “Tashkent City”га бордик. Ичкарига 
киргач, ҳайратдан оғзим очилиб қолди. Ша-
ҳар ичидаги ажойиб шаҳарча экан. Бу ердаги 
музей, фаввора, ресторан, дўконлар ва бошқа 
биноларни кўриб, ҳайратим ошди. Меҳмон-
лар баҳона болаларим ҳам роса яйради.

Кейин “Magic City”га йўл олдик. Бу ерда-
ги манзара менга эртакни эслатди. Болалар 
дам оладиган, яйраб ўйнайдиган жой экан. 
Кечқурун томоша учун дўстимга раҳмат айт-
дим.

Баъзан ўйланиб қоламан. Халқимиз “Ол-
дингдан оққан сувнинг қадри йўқ” деган ма-
қолни топиб айтган. Тошкентда қанча янги 
массивлар, боғлар, кўнгилочар масканлар 
очилди. Уларни кўргани вилоятлардан одам-
лар келади. Биз эса бормаймиз, боришга ҳаф-
сала қилмаймиз. Нега? Ахир ҳаммаси биз 
учун, болаларимиз учун қуриляпти-ку.

Табиийки, баҳорни ҳаммадан кўп ижод-
корлар кутади. Чунки баҳор — қалам 
соҳиблари учун зўр илҳом манбаи. На-
заримда, одамларни яшашга, яратишга ун-
дайдиган энг буюк асарлар айнан кўкламда 
дунёга келган бўлса, ажаб эмас. Не бахтки, 
баҳор келиши билан юртимизнинг ҳар бир 
гўшасида жонланиш, гуллаш рўй беради. 
Гўё бутун Ўзбекистон чаманзорга айлана-
ди! Кошки уни фазодан яхлит кўришнинг 
имкони бўлса-ю, бус-бутунлигича сизга 
кўрсатолсам...

Жонажон Ўзбекистонимизнинг олтинга 
менгзаладиган бетакрор водийси — Фарғона-
да, аниқроғи, шу вилоятнинг Ўзбекистон тума-
нидаги Ўқчи маҳалласида барпо этилган улкан 
ўрикзор ана шу тасаввуримизни оқ рангга бур-
кайди. Қийғос гуллаган ўнлаб гектарли ўрик-
зорни кўриб, чинакам дарахтлар ва гулғунчалар 
эканига ишонгиси келмайди одамнинг. Наҳот-
ки, улар табиатнинг бир бўлаги — ҳақиқий 
ўрик дарахтлари бўлса, деб лол қоласиз! Қиш 
тасвирларидан завқланган кўзингизга бу та-
биий манзара худди улкан мониторда акс этаёт-
гандек туюлади. Аммо унга яқинроқ борсангиз, 

Шукуҳ

Мулоҳаза

Бу жумлани ўқиган ёки 
эшитгандаёқ қаҳратон қишнинг 
изғиринидан зада кўнгилларда 
беихтиёр баҳорнинг илиқ 
шабадаси эса бошлайди. 
Шуурда ажиб ҳислар уйғонади. 
Бу жумла қанотида уйғониш, 
янгиланиш, яшариш каби 
умидбахш туйғулар бўй чўзади. 
Шунинг учун ҳам гўзал ном 
тақдирнинг бир қисми сифатида 
ўз инъикосини топади, деган 
олдингилар.

Ботиржон ЭРГАШЕВ,
Ёзувчилар уюшмаси раиси 
ўринбосари

асаларилар навосини тинглайсиз, ғунчалар 
ифоридан маст бўласиз! Қани айтинг-чи, қайси 
видеотасвир сизга шундай мўъжизавий неъмат 
завқини улаша олади?!

Баҳор мудроқ қалбларни уйғотади! Биз 
Фарғонада бунга яна бир карра иқрор бўлдик.

Ўқчи маҳалласидаги ўрикзорда ўтказил-
ган ёшлар ижодиёт фестивали “Ўрик гул-
лаганда” дея номланди. Бу баландпарвоз 
чақириқлару оҳори тўкилган шиорлардан 
холи, халқимизнинг қон-қонига сингиб кет-
ган самимий ном билан ўтган фестиваль чин 
маънода кўклам сайлига, ёшлик ва шижоат 
базмига, нафосат мушоирасига айланди.

Миллий тийнатимиз барқ уриб турган 
ушбу сайил дуогўй отахонлар, кайвони буви-
лар, фарзандларини кўтарган, етаклаган ота-
оналар, йигит-қизлар ва болажонлар билан 
тўкислик касб этганди. Бу ҳолат инсон ҳамда 
табиатнинг узоқ вақтдан кейинги дийдоридек 
таассурот уйғотди бизда. Биргина гуллаган 
дарахтга қараб, одамзод ҳали тирик эканини, 
ҳамон унда минглаб имкониятлар сақланиб 
турганини, асосийси, юксак марралар сари 

интилса, довонларни забт этиши муқаррар-
лигини ҳис этади.

Каминага сайилда юрган ҳар бир ин-
сон шундай кўринди. Уларга ҳеч ким кулиб 
юринг, қовоғингизни солманг, деб айтгани 
йўқ. Аксинча, Наврўз байрамининг айнан 
ўзига рўбарў келиб қолгандек барча шоду 
хуррам эди.

Ўрикзор теграсидаги қиру адирларда, 
кенгликларда ўйинқароқ болалар варрак 
учирган, сал нарида дорбозлар тўп-тўп оло-
монга юракёрар маҳорати билан томоша 
кўрсатган, ундан нарироқда дошқозонлар қа-

торлаштирилиб, қулинг ўргилсин сумалаклар 
қайнаган...

Халқимиз учун алоҳида дастурхонлар 
тузалиб, кўк чучвара, кўк сомса, кўк манти 
каби баҳорий ноз-неъматлар тортилган. Бир 
томонда лапарчи онахонлар чилдирма ча-
либ, “Воҳай бола”ни куйласа, бир томонда 
болажонларимиз “Ёмғир ёғалоқ” қўшиғини 
айтган. Дарвоқе, фарғонача катта ашулалар, 
момоларимиз кашф этган вазмин рақслар, қи-
залоқларимиз сочидаги жамалаклар, сўзамол 
акаларнинг қочиримли аския-пайровларидан 
ичагингиз буралади...

Миллий кураш ишқибозларини айт-
майсизми? Курашчиларимиз гиламга 
чиқиб, шундай ҳаракатлар қиляптики, 
рақибини авайлаб, ҳурмат билан ерга ку-
рагини босиб қўйишидан қийқирворасиз! 
Полвонлар оғир-оғир тошларни кўтариб, 
у елкасидан бунисига олиб ўйнатганида 
одам боласининг қудратига, кучига қойил 
қоласиз.

Сайил бўлаётган ҳудудда завқ билан сайр 
қиларканмиз, таниқли эстрада хонандалари-
нинг шўх-шодон қўшиқларини тинглаб, завқ 
олдик. Кенг майдонда юзлаб одамлар рақсга 
тушар, ғуборларини ёзарди.

Биз — пойтахтдан борган қалам соҳибла-
ри бир давра бўлиб, мушоирага чоғландик. 
Ёш ижодкорлар ўқиган шеърларнинг тинг-
ловчиси кўп бўлди. Бу сайилда ҳаммаси ҳа-
қиқий эди — шу қатори ўқилган шеърларга 
чалинган қарсаклар, олқишлар ҳам чинакам 
бўлди. Ростини айтай, одамлар шеъриятни, 

шоирлар шеър тинглайдиган мухлислар-
ни соғинган экан. Шу сайилда бу яққол аён 
бўлди-қолди. Лоф бўлмасин, саҳнага чиққан 
шоиру шоираларимиз бу эътибору олқиш-
лардан илҳомланиб, руҳланиб, янги туркум 
яратди, ҳеч қурса, янги туркумга хамиртуруш 
бўлажак мисраларни ёндафтарига битиб қўй-
гани муқаррар.

Болажонлар иштирокидаги “чиллак”, 
“қулоқ чўзма”, “эшак минди” каби халқ 
ўйинлари томошасидаги қий-чув тўпланган 
юртдошларимизнинг кўнглини тоғдай кў-
тарди.

Бу гўзал ва беқиёс манзарани шеърга сол-
маслик шоир учун айб, дедим ўзимга ўзим. 
Завқу шавққа тўла дилимга булоқдек жи-
мирлаб илҳом кела бошлади. Ҳамма ёқ гав-
жум, ижод учун холироқ жой топиш мушкул. 
Бироқ илҳом деган пари жой ва вақт танлаб 
ўтирмайди-ку. “Ёзсанг, ёздинг, ёзолмай қол-
санг, шундай гўзал сайилга номуносиб бўла-
ди”, дея ижодга киришдим.

Шундай қилиб, юрган-турган жойимда 
қоғоз қоралай бошладим. Ҳайрату ҳавасга 
тўлиб, базўр турган эканманми, билмадим, 
фестиваль номига монанд сатрлар қуйилиб 
кела бошлади. Ўзбекнинг дилбар шоири, 
баҳор куйчиси, дея эъзозланадиган Ҳамид 

Олимжоннинг ўша машҳур шеъри — “Ўрик 
гуллаганда”га назира ўлароқ янги битик 
 дунёга келди!

Елкамдан тоғ қулагандек, бирам енгил 
тортдим. Гўё шу митти шеърим билан са-
йил жозибасига ҳиссам қўшилди ва юзим 
ёруғ бўлди. Ўрик гулларининг кўзига 
қўрқмай қарайман, дедим. Бу енгил руҳ 
ичида бугунга шукрона, халқимиз қувон-
чига шериклик, миллий қадрияту ажиб 
урф-одатларимиздан ифтихор бор эди, 
наздимда.

Фарғона вилояти ҳокимлиги, Ўзбекистон 
Ёзувчилар уюшмаси, Ёшлар ишлари агент-
лиги вилоят бўлими ҳамда қатор ҳамкор 
ташкилотлар ташаббуси билан ташкил этил-
ган “Ўрик гуллаганда” фестивалининг хал-
қимизга манзур бўлгани, сайилнинг эртадан 
кечгача давом этгани ёдимиздан узоқ вақт 
чиқмаса керак. Йиғилишда муаззам сайилни 
ташкил этишдан кўзланган асосий мақсад, 
аввало, халқимизни рози қилиш экани таъ-
кидланди.

Анжуманда мен ҳам юртдошларимизни 
қутлагани чиқдим. Негадир ҳаяжонланмай-
диган одамни қалтироқ босса, денг. Микро-
фонга етиб боргунча кўз олдимдан бутун бо-

лалигим — болаликдаги ширин орзуларим, 
ота-онам, ака-укаларим, опа-сингилларим, 
ўртоқларим бир-бир ўтди. Қароғимда худди 
баҳор ёмғиридек томчилар пайдо бўлди. Бу 
соғинч, бу қувонч, бу ҳайрат кўз ёшлари эди. 
Очиғи, ижодкор бўлсам-да, ўша палладаги 

ҳаяжонимни таърифлай олмайман. Ёзсам, 
балки достон бўлар.

Қўлимга микрофон олиб, соддадил, меҳ-
ри тоғдек сарбаланд, олижаноб халқимизни 
шундай файзли айём билан муборакбод эт-
дим. Ҳалол ва иймони мустаҳкам халқимиз-
ни бошида кўтараётган, мана шундай муҳта-
шам тантаналар уюштиришга шароит яратиб 
бераётган давлатимизга чин дилдан миннат-
дорлик айтдим...

Яна шеърлар янгради. Шеърлар қўшиқ-
ларга, қўшиқлар рақсларга уланиб кетди. Илк 
бор ўтказилган “Ўрик гуллаганда” фестивали 
ташкилотчилар ўйлагани, истаганидан-да ях-
широқ, гўзалроқ ўтди. Шу боис, фестиваль 
интиҳосида “Ўрик гуллаганда” сайли анъана-
га айлантирилиб, ҳар йили ўтказилиши маъ-
лум қилинди.

Биз ҳар кунини тўй, байрам қилиб ўтка-
зишга муносиб, ўхшаши йўқ табиати бор, 
феъли баҳор бўлган буюк халқмиз. Биноба-
рин, меҳнат қилишни ҳам, унинг роҳатини 
туйиб яшашни ҳам дўндирамиз. Ўриклар 
гуллайверсин! Бу заминий гўзалликдан кўн-
гиллар яшариш ва уйғонишга улгу олиб, янги 
орзулар куртак ёзаверсин, байрамлар бай-
рамларга уланаверсин!

ОЛДИНГИЗДАН ОҚҚАН 
СУВНИНГ ҚАДРИНИ БИЛИНГ

Бир танишим айтиб қолди. Кузда уйига хоразмлик дўсти оиласи 
билан меҳмонга келибди. Эртаси куни пойтахтни айланмоқчи 
бўлишибди. Кўчага чиқишдан олдин дўсти, биринчи навбатда, 
“Tashkent City” ва “Magic City”га олиб боришини илтимос қилибди. 
“Телевизорда кўргандим. Жуда гўзал жойлар бўлибди. Сизлар тез-тез 
бориб турсангиз керак-а?” дебди гап орасида.

Шоқаҳҳор САЛИМОВ,
журналист, “Дўстлик” ордени соҳиби

Дўстим кетишдан олдин бизни Хивага 
таклиф қилди. Ўша воқеадан сўнг, албатта, 
Хивага бораман, деб қарор қилдим. Назарим-
да, олдимиздан оққан сувнинг қадрига етади-
ган вақт келди”.  

Тўғри, бугун ҳар қандай янгиликлардан 
интернет тармоқлари ва турли оммавий ах-
борот воситалари орқали қисқа фурсатда 
осонгина хабардор бўлиш, ҳатто кўриш ҳам 
мумкин. Лекин...

Тошкент метроси ер усти ҳалқа йўлининг 
иккита бекати 11 март куни фойдаланишга 
топширилди. “Янги Ўзбекистон” газетаси 
шу воқеага атаб бир саҳифа мақола чоп этди. 
Мақолада мана шу иккита бекат пойтахт аҳо-
лиси ва меҳмонлари учун ижтимоий, иқтисо-
дий ва ҳатто маънавий ҳаёт нуқтаи назаридан 
нақадар муҳим объект, катта воқеа экани да-
лиллар орқали талқин этилди. 

Дарҳақиқат, метронинг “Турон” ва “Қип-
чоқ” бекатлари фаолият бошлагандан кейин, 
масалан, Қўйлиқдаги массивлар ва Бектемир 
тумани Яшнобод ҳамда Чилонзор туманлари-
га “яқинлашди”. Сергели туманининг Қурув-
чилар мавзесида яшаётган танишим “Энди 
“Оқтепа” мавзесида жойлашган ишхонам бир 

қадам бўлиб қолди”, дейди қувониб. Илгари 
бутун шаҳарни айланиб, ишга келар экан. 

Янги Ўзбекистонимиз бўйлаб, айниқса, 
Тошкенти азимда улкан бунёдкорлик, обо-
дончилик ишлари олиб борилмоқда. Фойда-
ланишга топширилган ва қурилаётган аксар 
иморатлар, маданий-илмий муассасалар, таъ-
мирланаётган тарихий мажмуалар томошага, 
зиёратга келган ҳар бир меҳмонни ҳайратга 
солмоқда. Кейинги йилларда ички туризмга 
эътибор кучайгани шарофати билан юрт-
дошларимиз пойтахтда, Самарқанду Хива, 
Шаҳрисабзу Қўқон, ҳатто мамлакатимиз-
нинг энг шарқий чеккаси Хонобод шаҳрида 
ҳам, қолаверса, барча туман ва вилоятлари-
мизда амалга оширилган янгиланишлардан 

ўз кўзлари билан воқиф бўлмоқда. Наврўз, 
Мустақиллик, Янги йил байрамлари муноса-
бати билан кетма-кет уч-тўрт кун дам олиш 
кунлари белгиланаётгани, поезд ва само-
лётлар чипталарини арзон нархларда сотиш 
йўлга қўйилаётгани ва бошқа қулайликлар 
яратилаётганининг замирида чуқур маъно ва 
мақсад борлигини ҳам яхши биламиз. Ахир 
халқимиз айтганидек, “Минг бор эшитгандан 
кўра, бир бор кўрган яхши”.

Биз Абдулла Қодирий асарларини яхши 
кўрамиз, бажону дил катта иштиёқ билан 
ўқиймиз, таъсирланамиз. Унинг фожиали 
ҳаётидан қаттиқ сиқиламиз. Фарзандлари-
мизга ёзувчининг “Ўткан кунлар” романи ва 
бошқа асарларини мутолаа қилишни масла-
ҳат берамиз. Аммо Тошкентда яшаб туриб, 
буюк ёзувчимизнинг 125 йиллик таваллуд 
айёми муносабати билан очилган уй-музе-
йини бориб кўрганмисиз? Абдулла Қодирий 
каби миллат фидойилари хотирасини абадий-
лаштириш учун Юнусободда очилган  “Ша-
ҳидлар хотираси” ёдгорлик мажмуи ҳамда 
Қатағон қурбонлари хотираси музейини зиё-
рат қилганмисиз?

Бундан беш йил олдин бунёд этилган “Ға-
лаба боғи” ёдгорлик мажмуаси ва “Шон-ша-
раф” давлат музейининг ҳар бир экспонати 
инсон қалбини ҳаяжонга солади. Бу улкан 
мажмуа давлатимизнинг нафақат аждодлар 
хотирасига катта эҳтироми, балки келажак 
авлодни ватанпарварлик, тинчликсеварлик 
руҳида тарбиялашга бўлган юксак эътибори 
намунасидир. 

Афсуски, бугун Иккинчи жаҳон уруши 
тарихи дунёнинг айрим мамлакатларида 
бошқача талқин қилинмоқда. Уруш жанг-
гоҳлари Ўзбекистондан минглаб километр 

узоқликда жойлашган бўлса-да, унинг  оғир  
ва мудҳиш асоратлари ҳеч бир юртдошимиз 
хонадонини четлаб ўтмаган.  Мажмуадаги 
уруш даҳшатлари, халқимизнинг мардлик 
ҳамда матонатини, бағрикенглик ва сахо-
ват каби фазилатларини ўзида акс эттир-
ган тарихий ҳужжатлар, ашёвий далиллар 
осуда ҳаёт нақадар бебаҳо неъмат эканини 
яна бир карра эслатади ва огоҳликка даъват 
этади.

Оиламиз билан бу табаррук масканга зиё-
ратга борганимизда невараларим фронт ман-
заралари, окоплар, ҳарбий техникаларни кў-
риб, “Бобожон, худди кинода кўрганимиздек 
экан-а?” дейди. Садоқат ва мардлик рамзи 
бўлмиш Зулфия опа Зокирова ва унинг уруш 
қурбони бўлган беш ўғлининг содиқ рафиқа-
ларига атаб қад ростлаган муҳташам ҳайкал 
олдида кўп ўйланиб қолдик. Қисқа тарихий 
ҳикоядан сўнг фарзандларим ва неварала-
римга бу қаҳрамонлик ҳақидаги “Илҳақ” ба-
диий фильмини кўришни тавсия этдим. 

Бугун пойтахтимиз марказида қад рост-
лаган ва ростлаётган йирик иншоотлар 
ҳамманинг эътиборини ўзига тортмоқда. 
Муҳташам “Humo Arena” спорт-кўнгилочар 
мажмуасининг лоақал атрофини айланиб 
кўринг! Метронинг Алишер Навоий бекати 

девори ва шифтларидаги ажойиб асарлар-
ни хорижлик сайёҳлар ҳайрат билан суратга 
тушираётганини кўриб, рости, фахру ифти-
хорингиз ошиб кетади. Ўзига хос санъат ва 
адабиёт қасрига ўхшатаман шу бекатни.

Самарқанддаги “Боқий шаҳар” мажмуаси 
ва кўҳна Самарқанднинг ўзини уйғунликда 
кўрсангиз, беихтиёр янгиси ҳам кўҳнасидек 
жозибали экан, деган фикр ўтади кўнглингиз-
дан. Ободликка не етсин! Истанбул шаҳрига 
саёҳат қилган бир юртдошимиз “Хуррам Сул-
тон ҳаммомини кўрдим”, деб мақтаниб қол-
ди. “Шаҳрисабздаги Оқсаройни, Бухородаги 
Ситораи Моҳи Хосса мажмуасини, Қўқонда-
ги Худоёрхон ўрдасини кўрганмисан?” деб 
сўраганимизда тасдиқ жавобини ололмадик. 
Ишончимиз комилки, у Самарқандда ҳам, 
Бухорода ҳам, Хива ва Шаҳрисабзда ҳам бўл-
маган, бу шаҳарларимиздаги тарихий обида-
ларни кўрмаган. Лекин Хуррам Султон ҳаммо-
мини кўргани билан мақтанади. Афсус...

Улкан бунёдкорлик ишларини кўриб, Со-
ҳибқирон Амир Темурнинг  “Агар куч-қуд-
ратимизга шубҳа қилсангиз, биз қурдирган 
иморатларга боқинг”, деган сўзлари ёдимизга 
келади. Юртимиз жамолига кўз тегмасин! 

“ЎРИК ГУЛЛАГАНДА...”


